
Озарбайжоннинг Тошкентдаги 
элчихонаси томонидан пойтахтдаги 
Хайдар Алиев номли Маданият 
Марказида қонли Қора Январ ходисалари 
эсга олинди. Хотира кечасида фожеада 
ҳаётдан кўз юмганлар хотираси учун 
гуллар қўйилди.  

Бакунинг Тошкентдаги элчиси 
Гусейн Гулиев 20 январ 1990 да бўлиб 
ўтган фожеаларни тилга оларкан 
Собиқ Совет хукумати Озарбайжонда 
фавқулодда вазият эълон қилган ҳолда 
бу хунрезликларни амалга оширганини 
ёдга олди. Бу фожеа Озарбайжоннинг 
мустақиллиги учун амалга оширилган 
харакат бўлганини айтиб ўтган 
элчи жаноблари Гусейн Гулиев 
“Мамлакатимизнинг мустақиллиги учун 
ҳаётини фидо этганлар, бу ерда ёдга 
олинаётгани каби ҳар ерда ёдга олинар 
экан,  ватан севгиси наслдан наслга 
ўтиши давом этаверади” деб айтди. 

Дунёнинг улкан кучи бўлган Совет 
Иттифоқининг заифлашган бир пайтида 
Озарбайжон халқи ва Арманлар 
орасида ер талашиш каби сабаблар 
билан бошланган келишмовчилик икки 
халқни бир-бирига қарши қилиб қўйди. 

Москва бошқаруви қатлиомга 
айланган қўзғолондаги аҳолини 
тинчлантириш учун ҳудудга армия 
қўшинларини киритиб қўзғолонни қонли 
бир йўсинда бостирганди. Бу қатлиомда 
137 киши ҳаётдан кўз юмган, 744 
киши оғир яраланган, 4 киши бедарак 
йўқолган ва  400 дан ортиқ киши ҳибсга 
олинганди.  

Озарбайжон тарихидаги 1990 йил 20 
январ  куни Қора Январ ёки Қора Шанба 
сифатида ёдга олинада. 

«Қора Январ» 
Тошкентда 
ёдга олинди
Озарбайжонда 1990 йил 20 
Январда содир этилган 
қонли фожеа Ўзбекистондаги 
Озарбайжон элчилиги 
томонидан ёдга олинди.

Уларнинг фикрича, бу жараён 
республика EXPO-2017, халқаро 
кўргазмасигача амалга ошгани дуруст.. 
деб эълон қилади 24.kz. телеканали.

 Бу фикрни Туркий халқлар Халқаро 
академиясининг президенти Шокир 
Ибраев ҳам таъкидлаб сўзлади. Унинг 
эслатишича, Остонада бўладиган 
бу кўргазмага 5 миллиондан ортиқ 
туристлар келишади. “Тасаввур қилинг, 
барча тагсўзлар лотин имлосида ёзилиб 
турганига нима етсин. Бу, ҳаммадан 
аввал халқаро стандартларга ҳам тўғри 
келади”, дейди эксперт.

Телеканалнинг хабар беришича, 
қозоқ тилининг лотин имлосига ўтиши 
аниқ. Қозоқ тилшунослари янги имлонинг 
қозоқ имлосига мос 100 хилини ишлаб 
чиқишган.

Қозоқ тили 2017 йили лотин имлосига ўтиши керак...
Қозоқ тилшунос олимларидан бир 
қанчалари қозоқ тилининг лотин 
имлосига ўтишини тезлаштириш 
керак, деган фикрни илгари суришди.

Туркия ва Хитой давлатлари 
ўртасидаги келишувга кўра 2012 йилда 
Туркияда “Хитой Маданияти Йили”, 
2013 йил эса Хитойда “Турк Маданияти 
Йили”   ўлароқ эълон қилиниши 
қарорлаштирилган. “Хитой Маданияти 
Йили” Туркияда бир қатор ижобий 
фаолиятлар олиб борилган ҳолда 
нишонланган эди.

Хитой хукумати 2013 йили “Турк 
Маданияти Йили”да қилиниши керак 
бўлган “иш”ларни Шарқий Туркистонда 
турк филм ва сериалларига таъқиқ 
қўйишдан бошлади. 

Шарқий Туркистондаги Уйғур 
сайтининг бошқарувчиси, Турк филм ва 
сериалларининг барчасини Хитойнинг 
расмий интернет тамсилчилари бўлган 
YUKU ва SİNA ташкилотлари томонидан 
олиб ташланганини айтди. 

Дунё Уйғур Қурултойи вакили 
Дилшод Рашиднинг ОАВга берган 
и зо ҳ и га  к ў р а :  “ Қ а ш ғ а рд а  Тур к 
филмлари ва сериалларини DVD 
дискларда кўпайтириш ва сотиш 
билан шуғулланадиган кишилар катта 
миқдорда жаримага тортилган ва бир 
қанчаси хибсга олинган. Шулардан 16 
кишининг тақдирлари номаълумлигича 
қолмоқда”. 

Таҳлилчиларга кўра, бу таъқиқ, 
хибсга олишлар ва жазога тортишлар 
куни кеча Вилоят Комунист Партияси 
йиғилишида сўзга чиққан КП Бош Котиби 
Чанг Су Шен нинг “Идеологик ўлароқ 
миллий бўлгинчиларнинг жамиятни 
захарлашларига йўл қўйилмаслиги 
ва  бўлгинчиларга  қарши кураш 
шиддатининг орттириш зарурлиги” 
ҳақидаги чиқишларидан сўнг амалга 
оширилаётгани диққатга сазовордир.                          

Шарқий Туркистонда 
Турк филмларига 
таъқиқ!
Хитой тоталитар хукумати аввал 
Бўрилар Макони (Kurtlar Vadisi) 
дан  бошлаб барча турк филм ва 
сериалларини Шарқий Туркистон-
нинг уйғурча интернет сайтлари-
дан олиб ташлади ва бу иш 
билан шуғулланганлар жазога 
тортилдилар.

Халқаро Amnesty International 
ташкилоти ҳикояси учун қамалган 
ёш Уйғур ижодкорининг ўлими Хитой 
ҳукумати учун «шармандали айблов» 
эканини айтган ва Нурмамат Ёсин 
ўлимини сир сақлаш ҳаракатларини 
қ о р а л а г а н .  У й ғ у р  А м е р и к а н 
Ассоциацияси Хитой ҳукуматидан 

Тутқун Уйғур ёзувчиси Нурмамат Ёсин 
тақдирига ойдинлик киритиш талаб қилинмоқда
Нурмамат Ёсин «Ёввойи каптар» 
ҳикояси учун қамалган.
Қатор халқаро ташкилотлар Хитой 
қамоқхонасида сақланган ёш Уйғур 
ёзувчиси Нурмамат Ёсин ўлими 
ҳақидаги хабарлар тарқалганидан 
кейин Хитой ҳукуматидан унинг 
тақдири борасида маълумот бериш-
ни талаб қилмоқдалар.

» давоми, 2-БЕТДА www.dunyabulteni.net дан

Ушбу 
сонда:

Қозоғистонда 
зўравонликлар сони 
нега ортиб бораяпти?..

«Туркистонда биттадир 
Одил Ёқуб дегани»

Туркия Бош вазири 8 
яшар жажжи ‘журналист’га
интервю берди

«Дунёнинг энг маҳзун 
онаси...»

Ислом энг жадал 
ривожланаётган дин

Чимкент шаҳри яқинида 
яна ўқотар қурол ишга 
солинган, 1 инсон ҳалок 
бўлган... » 2-БЕТДА » 3-БЕТДА

Жамиятда рўй бераётган 
воқеаларга, адолатсизликлар-
га, жиноятларга ёзувчилар, 
шоирлар масъулдирлар.

...Фарзандларингиз 
нечта, Тойиб амаки? “   

» 3-БЕТДА

- Минг лаънат сенга! Минг 
лаънат! Ўғлининг қаттиқ 
инграб юборгани онани 
ҳушига келтирди...

» 5-БЕТДА

...Яҳудийликни эса энг 
заифлашиб бораётганларга 
нисбат беришган.

» 7-БЕТДА”
 “   

”
 “   

”Албатта     

  ўқинг!

 “   

”
 “   

”

      20-Январ шаҳидлари хотирасига  
             бағишланган ёдгорлик, Баку. 

         DunyaBulteni.net

Турк Кенгашининг Диаспоралар 
бўйича 1-мажлиси Бакуда бўлиб ўтди.

Турк Кенгаши Диспоралар ишлари 
бўйича масъул Вазирлар ва Муассаса 
Раисларининг  биринчи  мажлиси 
Озарбайжон жумҳурияти Диаспоралар 
бўйича Давлат Қўмитаси Раиси Нозим 
Иброҳимов, Қозоғистон жумҳурияти 
Дунё Қозоқлари Бирлиги Раиси биринчи 
ўринбосари Талгат Мамашев, Қирғиз 
жумҳурияти Ташқи Ишлар Вазирлиги 
Ташқи кўчиш бўлими бошлиғи Хуштар 
Айтматов ва Туркия жумҳурияти Бош 
Вазирлиги Чет мамлакатлардаги Турклар 
ва Қардош Жамиятлар бўйича Идора раиси ўринбосари  Гурсел Дўнмезлар қатнашган 
мажлис шу йилнинг 24 январида Бакуда бўлиб ўтди. 

Мажлисда Турк Кенгашининг Наҳичиван Келишувида ўртага  қўйилган мақсад ва 
вазифаларини кучайтириш;

Диаспораларнинг чет мамлакатларда ўз ватанларининг обрўсини орттириш ва 
жамоат фикрига таъсир ўтказишда ўйнаган ролининг аҳамияти; 

Туркий тилдош ўлкалар орасидаги бирлик ва бирдамликни кучайтириш 
учун бутун дунёдаги Туркий диаспоралар орасидаги ҳамкорликнинг                            

ортишига бўлган эҳтиёж тилга олинди. 

  Нозим Иброҳимов ва Ҳалил Акинжи      

» давоми, 2-БЕТДА

зудлик билан Нурмамат Ёсин ҳақида 
ахборот беришни талаб қилган.Уйғур 
Американ Ассоциациясига кўра, 
Нурмамат Ёсин оламдан ўтгани ҳақида 
хитойлик ҳуқуқшунос олим Тенг Бияао 
Twitterдаги саҳифасида маълум қилган.

Ўзбекистон ичкарисида ҳам мардикорларнинг 
кўп сонли гуруҳлари бор. Уларни маълум бир 
мақсадлар атрофида бирлашган ижтимоий ва 
сиёсий кучларга айлантириш ғояси ҳам туғилиши 
табиий.

Ўзбекистондаги меҳнат муҳожирлари 
ҳуқуқларини ҳимоя қилиш бўйича ташкилот 
тузган ҳуқуқ фаоли Абдулла Тожибой меҳнат 
муҳожирларининг сиёсий бир кучга айланиш 
эҳтимоллари бор, деб айтади. Фақат бунинг учун 
аввало мардикорларнинг иқтисодий муаммолари 
ечимини топиши лозим.

«Аслида мардикорлик ҳам бир катта армия, 
ташкилот сифатида юзага келди. Ўзбекистонда 
ўз-ўзидан барпо бўлди. Мардикорларнинг 
ҳуқуқлари бирор бир ҳукумат, давлат қонунлари 
асосида ҳимояланмайди. Шунинг учун ҳам 
биз мардикорларнинг мустақил профсоюз 
ташкилотини барпо этиш ва уларнинг ҳуқуқларини 
ҳимоя қилишга эътиборни қаратяпмиз», дейди 
ҳуқуқбон Абдулла Тожибой ўғли.

Ташкилотни бора-бора сиёсий партияга 
айлантириш келажакдаги масала бўлиши 
мумкинлиги, бироқ ҳозирги асосий вазифа 
мардикорларнинг мустақил касаба уюшмасини 
тузиш бўлиб турибди.

«Биринчидан мардикорларнинг ўзини бу 
нарса, сиёсий мавзулар чўчитади. Ўзбекистоннинг 
ичида жамоатчилик орасида бирор бир партия 
тузиш ҳақида фикрлар, суҳбатлар йўқ. Ҳаммаси 
ўзининг етишмовчилиги тўғрисида фикр 

юритадию, лекин сиёсий нарсалар борасида 
баҳслар йўқ.

Биз мардикорларнинг аввало сиёсий 
онгини ошириш учун «Эрк», «Ўзбекистон Халқ 
ҳаракати» каби ташкилотларнинг сайтлари билан 
таништириб, суҳбатлар, тушунтиришлар олиб 
бормоқчимиз. Агар улар ўз таклифлари билан 
чиқишса, бу нарса амалга ошиши мумкин»-, 
дейди Абдулла Тожибой ўғли.

                  Ҳимоясиз қатлам
Энди мардикор бечора энг ҳимоясиз одам 

бўлиб қолди. Ушлаб олиб кетишади, чўнтагида 
пули бўлса бериб қутулади, бўлмаса обориб 
тиқиб қўйишади Панельнийга. Бу энди келиб-
келиб ўзимизнинг юртимизда тағин. Уларнинг энг 
сўрайдигани: Ҳа, қаердансан? - Қашқадарёдан, 
нима қилиб юрибсан? Мана шундан бошланади 
саволи. Паспортни очиб ўқимайдики, Ўзбекистон 
фуқароси бўлгандан кейин Ўзбекистоннинг 
исталган ҳудудида юришга ҳаққи борку 
буларнинг», дейди ташкилот аъзоси бўлган ҳуқуқ 
фаолларидан бири Шуҳрат Рустамов.

Ҳуқуқбонларнинг фикрича, мардикорларни 
сиёсий кучга айлантириш учун уларнинг 
иқтисодий муаммоларини ечиш билан бирга, 
сиёсий онгини ҳам оширишни ўйлаш керак.

Афсуски, мардикорларнинг аксарияти ўз 
ҳуқуқларини билмайди. Бу нарса уларнинг 
кўп ҳолларда алданиб қолишига, ҳақиқат ўзи 
томонида бўла туриб, ўз ҳақлигини исбот 
қилолмаслик даражасига олиб келган.

Мардикорларнинг долзарб муаммоларини 
ечишга ёрдам бериб келаётгани боис, 
мардикорлар орасида ҳуқуқбонларнинг Касаба bbcuzbek.com

Мирзоҳид ўтган йил 20 май куни 
Хитой полицияси томонидан ҳибсга 
олинган. Эртаси куни Мирзоҳиднинг 
онасига телефон қилган полиция 
нозири ўғлининг ўз жонига қасд 
қилганини ва унинг жасадини олиб 
кетишларини айтган. 

Полиция нозири Мирзоҳид-
нинг онасига берган маълумотга кўра 12 ёшли Мирзоҳид бошини 
нозирхона деворларига ура-ура ўз жонига қасд қилган. Полиция 
нозири Мирзоҳиднинг онасига, жасадни олганларидан сўнг, бўлган 
воқеани бошқаларга билдирмаган ҳолда дафн этишларини айтган. 
Хитой бошқарувининг оғир босим ва таҳдидлари сабабли Мирзоҳид 
2012 йил 22 май куни яширинча дафн этилган. Дафн асносида ҳам 
ҳозир бўлган полиция нозирлари мозор бошида Қуръон ўқишларига 
ҳам изн бермаганлар. 

АҚШдан бу воқеа ҳақида    «Эркин Осиё» (Hur Asya) радиоси 
Мирзоҳиднинг аслида Кучар шаҳрининг  Шаяр туманидан бўлгани, 
отасининг эса 11 йил аввал Саудия Арабистонидан бошпана истагани 
ҳақида хабар берган. Мирзоҳид отасининг талаби билан Корла 
шаҳридаги бир дин олимидан таълим олганини қайд қилган радио 
Мирзоҳид билан айни кунда яна бир талабанинг ва уларга таълим 
берган олимнинг ҳам ҳибсга олингани, лекин уларнинг аҳволидан ҳеч 
қандай хабар йўқлигини айтган.

Хитойда Қуръон таълими олаётган 
12 ёшлик бола ўлдирилган

TURKUSTAN.NET Газетасининг расмий веб саҳифасида 
2013 йил 19 январ куни эълон қилинган хабарга кўра Шарқий 
Туркистоннинг Корла шаҳрида исми ошкор этилмаган дин 
олимининг уйига Қуръони Карим таълими учун келган ва Хитой 
полицияси томонидан ушланган 12 ёшли Мирзоҳид Полиция 
марказида исканжа ва қийноқлар оқибатида жон берган. 

Тутқун  Уйғур  ёзувчиси Нурмамат
Ёсин тақдирига ойдинлик киритиш 
талаб қилинмоқда

Тарқатилаётган хабарларга кўра, Нурмамат Ёсин 2011 йилда 
хасталикдан вафот этган.

Ассоциация “Эркин Осиё” радиоси Мандарин хизматининг 
Нурмамат Ёсин оиласи билан суҳбатлашиб хабар тарқатганини ҳам 
маълум қилган.“Эркин Осиё” радиосига кўра, яқинлари Нурмамат 
Ёсиннинг ўлгани ҳақидаги хабарни рад этганлар, яқинда уни бориб 
кўрганликларини даъво қилганлар.

Бироқ Хитой ҳукумати унинг аҳволи ҳақида ҳеч қандай ахборот 
тарқатмаган.Нурмамат Ёсиннинг қамоқхонада жуда ёмон аҳволда 
сақлангани, қийноқларга солингани ҳақида хабарлар тарқалган.
Нурмамат Ёсин 1974 йилда туғилган.Унинг қамалишига Қашғарда 
нашр этиладиган журналда “Ёввойи каптар” ҳикояси сабаб бўлган.

Бу ҳикоя шоҳ каптарнинг ўғли номидан ёзилган.
Инсон томонидан қафасга солинган каптар тутқунликда яшашдан 

кўра ўз жонига қасд қилишни афзал билади. “Мана энди ниҳоят мен 
эркин ўла оламан”, дейди каптар.“Ёввойи каптар” 2004 йилда ёзилган 
ва Хитой расмийлари муаллифни “бўлгинчиликни гижгижлаш”да 
айблаб ҳибсга олганлар.

Нурмамат Ёсин ҳибсга олинган пайтида унинг компютери 
мусодара қилинган, хабарларга кўра, компютерида шеърлари, 
ҳикоялари ва тугалланмаган - жами 1600 асари бўлган.2005 йилда 
ёзувчи устидан маҳкама қарори эълон қилинган, Amnesty International 
ташкилоти Нурмамат Ёсин маҳкамасининг адолатсиз ўтганини 
таъкидлаган. Маҳкама уни 10 йиллик қамоқ жазосига ҳукм этган.

«Нурмамат Ёсин аввалбошданоқ қамалмаслиги керак эди ва 
агар тасдиқланадиган бўлса, ёш ёзувчининг ўлими Хитой ҳукумати 
назаридаги адлия тизими учун шармандали айбловдир», деб айтган 
Amnesty Internationalнинг Осиё-Тинч Уммони бўйича Директори 
ўринбосари Кетрин Бабер. ББС Ўзбек хизмати

боши 1-БЕТДА»

боши 1-БЕТДА»

Қозоғистонда 
зўравонликлар сони 

нега ортиб бораяпти?..

Қозоғистон жанубидаги Чимкент шаҳри 
яқинида яна ўқотар қурол ишга солинган, 
1 инсон ҳалок бўлгани, 9 киши яраланиб, 
шифохонага ётқизилгани ҳақида хабарлар 
олинмоқда.

Ҳодисанинг ходимларига маошларини 
бермаган ширкатда келиб чиққан можарога 
боғлиқлиги айтилган. Жанубий Қозоғистон 
вилоят Ички ишлар ходимларига кўра, 
ҳодиса 6 декабр куни рўй берган.

Чимкентни Алматы билан боғлайдиган 
йўл яқинида барпо этилаётган маиший 
чиқиндиларни қайта ишлаш заводида 
оммавий муштлашиш келиб чиққан. 
Ўқотар қурол ишга солиниб, маҳаллий 
шифохонанинг «тез тиббий ёрдам» 
бўлимига етти киши ўқотар қурол жароҳати 
билан ётқизилган.

Кузатувчилар Қозоғистонда охирги 
пайтларда ўқотар қуроллар ишга солиниб, 
ўнлаб инсонлар ҳалок бўлаётган ёки 
жароҳатланаётган ҳодисалар сони ошиб 
бораётганига эътибор қаратадилар.

Мисол тариқасида шу кунларда 
чегарачи Владислав Челах айбдор деб 
кўрилаётган маҳкама тилга олинади. Қозоқ 
расмийларига кўра, 31 май куни Қозоғистон 
билан Хитой чегарасида фақат йилнинг 
иссиқ ойларида ўрнатиладиган вақтинчалик 
«Арканкерген» чегара постида 14 чегарачи 
ва бир ўрмончининг куйиб кетган жасадлари 
топилган.

Шу йил августида эса Алматы вилояти-
нинг Или-Олатау миллий парки ҳудудида 11 
инсон жасади топилган.

Алматы шаҳридан узоқ бўлмаган Тау-
самал посёлкаси ва тоғлар ўртасидаги 30 
чақиримлик ҳудудда жойлашган ўрмондан 
топилган жасадларда жароҳат аломатлари 
бўлган.

Буларнинг ҳаммаси нимани англатади?
Қозоғистонда аҳоли қўлидаги ноқонуний 

ўқотар қуролларнинг сони ортиб кетаяп-
тими?

Ё бугунга келиб биз Қозоқ жамияти 
«ёввойи капитализм» билан юзма-юз                
келаётганининг гувоҳи бўлмоқдамизми?

Қозоғистонлик сиёсий таҳлилчи Дўсум 
Сатпаев фикрича, бу жиноятчилик ҳақида 
ахборот кўп тарқатилаётгани белгисидир.

«Ўзи Қозоғистонда жиноий унсурлар 
ўртасида ўзаро орани очиқ қилиш - «крими-
нал разборкалар» ёки қуролни ишга солган 
ўспиринлар орасидаги муштлашувлар 
тез-тез юз бериб туради. Отишмалар ёки 
экстремистик ташкилотларнинг бомба порт-
латишлари бундан олдин ҳам кўп марта рўй 
берган. Фақат бир фарқи, бундай ҳодисалар 
ҳақидаги хабарларни давлат тизимлари 
кўп ҳам ошкор қилмас эдилар. Ҳозирга 
келиб, бундай хабарларни жамоатчиликдан 
яшириш қийин бўлиб қолди. Бунинг натижа-
сида Қозоғистон ҳуқуқни муҳфоаза қилиш 
идоралари у ёки бу ҳодиса ҳақида тезроқ 
хабар тарқатишга ҳаракат қилаяптилар, бу 
ҳодисалар ҳақида кўпроқ гапирилаяпти», 
дейди Дўсум Сатпаев.

Сиёсий таҳлилчи Қозоқ жамиятида ижти-
моий таранглик ҳам ортган деб ҳисоблайди.

«Бу тарангликнинг манбалари турлича: 
Бу ерда меҳнат низолари ҳам бор, мулкни 
бўлиш устидан келиб чиққан можаролар 
ҳам бор. Бу нимадан далолат беради? 
Ҳокимият ҳар доим ҳам вазиятни назорат 
қилишнинг уддасидан чиқолмаяпти. 
Ўз вақтида профилактика ишларини 
олиб бормаяпти. Мисол учун бизнинг 
амалдорларнинг бугунги ёшлар ҳақидаги 
тасаввурлари кам. Улар мисол учун: «нега 
Қозоғистондаги ёшларнинг бир қисми 
радикаллашиб бораяпти?», «нега айрим 
ёшлар диний радикал гуруҳларга бориб 
қўшилаяпти?», «нега бошқа бир гуруҳ ёшлар 
криминал гуруҳларнинг орани очиқ қилиш 
жанжалларида қатнашаяптилар», деган 
саволларга жавоб қайтара олмайдилар», 
дейди Дўсум Сатпаев

Мардикорлар касаба уюшмаси

ташкилотига аъзо бўлишга қизиқишлар катта.
Айни пайтгача фақат Тошкент шаҳрининг 

ўзидан 1000дан ортиқ мардикор мустақил касаба 
уюшмаси ташкилотига ёзилган.

Вилоятларда ҳам ташкилотнинг вакиллари 
орқали бу иш йўлга қўйилмоқда. Мардикорларнинг 
ҳисобича, ҳозирда республикада бир миллиондан 
ортиқ ёлланма ишчилар мавжуд.

« Ўзбекистон Конституциясининг 34 - 
моддасига биноан ҳар бир фуқаро касаба 
ушмасига аъзо бўлиши мумкин. Бу қонунда 
кўрсатилган ва биз нодавлат ташкилоти тузиш 
ҳуқуқига ҳам эгамиз. Ҳозир шароит шундай 
бўлиб қолдики, ташкилотни ким тузаётгани 
ва раҳбарлик қилишига қараб уни рўйхатдан 
ўтказадиган бўлишган», дейди Абдулла Тожибой 
ўғли.

Шунга қарамай, ҳуқуқ фаоли ташкилотни 
рўйхатдан ўтказиш, сўнгра бошқа режалар устида 
ҳаракат қилишни маъқул кўрмоқда.

Ўзбекистонда бирор-бир ташкилот рўйхатдан 
ўтказилмаса, фаолияти давом этса ҳам, 
мажлислар ўтказиш, оммавий йиғилишлар 
чақиришга рухсат берилмайди.

      Абдулла Тожибой

Айрим кузатувчилар, Марказий Осиёда меҳнат муҳожирлари тобора таъсирли сиёсий кучга 
айланаётганини айтишади. Марказий Осиёнинг асосан  уч давлати, Ўзбекистон, Тожикистон  
ва Қирғизистоннинг миллионлаб фуқаролари Россияда меҳнат муҳожирларидир. 

Турк Кенгашининг Диаспоралар бўйича 1-мажлиси Бакуда бўлиб ўтди
Мажлисда  уйғун кўрилган асосий 

хусуслар қуйидагилардир:
-Турк кенгаши қошида Диаспора 

ишлари бўйича масъул Вазирлик/
Ташкилот ваколатли кишиларидан 
ташкил топган Алоқа Гуруҳини тузиш.

-Алоқа Гуруҳи “Турк Кенгаши 
Диаспора Форуми”ни тузиши.

-Турк Кенгаши Котибиятининг 
Алоқа Гуруҳи Котибияти вазифасини ва 
Қўшма Фаолият Режасининг эскизини 
тайёрлашни ўз зиммасига олиши.    

Юқорида айтиб ўтилган қарорлар  
бўйича белгиланган иш тақвимига кўра 
Алоқа Гуруҳининг илк мажлисини шу 
йилнинг апрел ойида Истанбулда ўтказиш 
ва биринчи Турк Кенгаши Диаспора 
Форумини 2013 йил бўлиб ўтадиган Турк 
Кенгаши Учинчи Қурултойи билан бир 

вақтда ўтказилиши кўзда тутилмоқда.
Шу билан бир қаторда Диаспора 

ишлари бўйича масъул Вазирлар ва 
Муассаса Раислари келгуси мажлисини 
2 0 1 3  й и л н и н г  б и р и н ч и  я р м и д а 
аъзо ўлкалар томонидан кейинроқ 
белгиланадиган бир жойда бўлиши 
таклифи киритилди.

Мажлис сўнгида иштирокчилар мезбон 
Озарбайжон Жумҳурияти Диаспора 
ишлари бўйича Давлат Қўмитасига ўз 
ташаккурларини изҳор этдилар. 

Турк Кенгаши Раиси Ҳалил Акинжи, 
Раис ёрдамчиси Гисмат Гозалов, Проект 
бошқарувчилари Замин Алиев ва Хадича 
Тугба Икизлардан ташкил топган Турк 
Кенгаши Ҳайъати мажлис асносида 
Бакудаги Озарбайжон расмийлари билан 
икки томонлама алоқалар ўрнатдилар. 

Кенгашнинг кун тартибидаги турли 
мавзулар кўриб чиқилгани айтиб ўтилган 
юқори даражадаги учрашувлар Ташқи 
Ишлар Вазирлиги, Таълим Вазирлиги, 
Транспорт Вазирлиги, Давлат Божхона 
Қўмитаси, Давлат Диаспора Қўмитаси 
ва Дин ишлари бўйича Вазирлик билан 
олиб борилди.

 Турк Кенгаши Мажлиси 24 Январ Баку

                                             TurkKon.org
 Туркчадан Гокхан Ўзтурк таржимаси

«ТУРКИСТОНДА БИТТАДИР ОДИЛ ЁКУБ ДЕГАНИ»
Одил Ёқубов - Жанубий Қозоғистоннинг Туркистон шаҳри яқинидаги 

Қарноқ қишлоғида туғилиб ўсган, Тошкентда яшаб ижод этган буюк 
туркий-ўзбек ёзувчилардан бири эди. Унинг “Муқаддас”, “Биллур қандиллар”, 
“Қайдасан, Марико”сингари қисса ва ҳикоялари, “Улуғбек хазинаси”, “Диёнат”, 
“Кўҳна дунё”, “Адолат манзили” сингари романлари, “Фотиҳи музаффар ёки 
бир париваш асири”, “Бир кошона сирлари” каби драмалари ўзбек адабиётига 
қўшилган буюк ҳиссадир. У ёзувчи сифатидагина эмас, журналист ва арбоб 
сифатида ҳам кўп улуғ ишларни амалга оширди. 60 йилларда “Литературная 
газета”нинг Ўзбекистондаги мухбири, 70 йилларда Адабиёт ва санъат 
нашриётининнг бош муҳаррир ўринбосари, 80 йилларда Ўзбекистон 
адабиёти ва санъати газетасининг бош муҳаррири ва Республика ёзувчилар 
уюшмасининг раҳбари сифатида фаолият олиб борди. Бугунги кунда турли 
жанрларда ижод қилаётган кўплаб адиблар унинг шогирди бўлганликларидан 
фахрланадилар. Машҳур кинооператор ва кинорежиссёр Абдулазиз Маҳмуд 
бир неча йиллар олдин Одил Ёқубовдан бугунги ҳаёт, адабиёт ҳақидаги 
фикрлари ҳақида сўраб, адибни видиотасмага туширган эди. Бугун биз ХХ 
асрнинг буюк ёзувчиси - Одил Ёқубовнинг вафотидан бир оз олдин айтган 
юрак сўзларини Сиз азиз ўқувчиларга ҳавола қилмоқдамиз.

Ҳокимларни танқид қилиб 
турмаса, улар қутуриб кетади...

- Матбуот эркинлиги, деган гапга биз 
эътибор бермай қўйдик. Газета -журнал 
нимага керак?! Ҳаёт бутунлай бошқача-ю 
радио - телевизорда бошқача қилиб 
кўрсатилса, бу қандай гап?! Бир пайтлари 
мен Абдулла Қаҳҳор билан шу мавзуда 
суҳбатлашиб, ўзим мухбири бўлган 
“Литературная газета”га чиқаргандим. Ўша 
мақола анча жанжалга сабаб бўлганди. 
Лекин, Қаҳҳорга ҳеч ким тегмади-ю, 
Қаҳҳор ўз ажали билан ўлди-ю, жойи 
жаннатда бўлсин унинг.

Ҳозир телевизорни кўпчилик кўрмайди, 
газетани эса, ҳеч ким ўқимай қўйди. 
Ҳолбуки, бизда ҳозир 590 та газета чиқади. 
Биронта газетада, вилоят газеталари, 
туман газеталарида бирон жиддий 
танқидий мақола кўрмайман. Нима учун 
буни айтмаслик керак, нима, биз жуда 
жаҳонга чиқиб кетдикми, яйраб кетдикми?! 
Бу матбуот эркинлиги, деган шиорга биз 
ҳам қўшилганмиз,  бизам шуни айтганмиз. 
Бир пайтлари “Ўзбекистон адабиёти ва 
санъати” газетасининг тиражи 750 - 800 
мингтага чиқиб кетганди. Обкомлар унга 
обуна бўлишни таъқиқлаб қўйганди, олдин 
партия газетасига ёзиласан, деб. Шундай 
шароитдаям бизларга обуна бўлувчилар 
сони ниҳоятда кўп эди. Ҳозир “Адабиёт 
ва санъат” газетаси 4 - 5 минг тиражда 
чиқади, журналлар 400 - 500 тага тушиб 
қолди. Хўш, 750 - 800 минг қаёқда-ю 4 - 5 
минг қаёқда...

Бундай матбуотдан нима наф! 
Давлатгаям бундай матбуотнинг нима 
кераги бор?! Одамлар олмаса, ўқимаса. 
Бош газеталаримизнинг тиражиям ўттиз 
мингга етмайди. Мен журналист, ижодкор 
сифатида яхши биламан-ки, матбуотда 
халқнинг дарди айтилсагина - ёзилсагина 
одамлар унга қизиқади, унга ёзилади, уни 
ўқийди. Қишлоқдаги одамларнинг газетага 
ёзилишгаям қурби етмайди. 

Шундай шароитда биз нимани 
ютаяпмиз. Телевизорларимизни қачон 
бураманг - қўшиқ, лапар, ашула, рақс...

Бизнинг  ниятларимизга қарши 
тураётган, ривожимизга тўғаноқ қўяётган 
ҳокимларни танқид қилиб турмаса, 
улар қутуриб кетади, амалда шундай 
бўлаяптиям.

Тепаям камчиликлар айтилганда 
дарғазаб бўлиши керак эмас...

- Баъзан эшитиб қоламиз: битта 
мақола учунгина ишдан кетди, деган гапни. 
Нимага ишдан кетди, деб сўрасангиз 
фалон мақола чиққанди, шу катталарга 
ёқмапти, дейишади. Ҳозир ишдан кетиш 
ҳам ўлим билан баравар бўлиб қолди. 
Бола-чақасини шунинг ортидан боқиб 
ўтирган одамнинг тақдири не кечади? У, 
майли, муҳаррир бўлсин ё бошқа бўлсин. 
Мен муҳаррирларнинг ҳаммасиниям 
ёмонлай олмайман. Муҳарриргаям муҳит 
бўлиши керак, унга айт, қўрқмай айтавер, 
деган гап бўлиши керак. Бу тепадан 
айтилиши зарур. Тепаям камчиликлар 

айтилганда дарғазаб бўлиши керак эмас.
Президент ўзи бориб ҳокимларнинг 

шунақа даҳшатли ишларини фош қилиб 
ишдан олаяпти-ку! Шуни адабиёт олдинроқ 
айтса бўлмайдими, журналистлар айтса 
бўлмайдими. Бундай нарсалар биров 
ишдан кетганидан кейингина пайдо 
бўлади, шундан кейингина ёза бошлаймиз.

Алишер Навоий, Қодирийлар 
ҳам унвонларсиз ўтишди-ку!
Жамиятда рўй бераётган воқеаларга, 

адолатсизликларга ,  жиноятларга 
ёзувчилар, шоирлар масъулдирлар. Мен 
сизга яна айтаман: ёзувчиям инсон, одам, 
банда, у бекорга ожиз банда, дейилмайди. 
Биз ёзаверамиз, ёзувчилар, шоирлар 
ёлғон ёзади, улар тепага қараб қолган, 
деб. Улар ҳам ожиз банда, биринчидан, 
бола - чақаси бор. 

Энди шу йўлга бус-бутун шўнғиб 
кетмаслик керак. Ёзувчиям, шоирам яхши 
гапнинг қули. Улар ҳам бошқалар каби 
унвонларни, яхши гапларни ёқтиради. Мен 
ўйлайман-ки, аслида мана шу унвонлар 
ҳам ўзи керак эмас нарса экан. Унвонлар 
уларни олганларга обрў келтиради, лекин, 
сохта обрў келтиради, ҳақиқий эмас.

Ҳали вақтлар келади-ки, бундай 
шоирларга, ёзувчиларга ким бўлганлиги 
айтилади, беш марта қаҳрамон бўлсаям 
айтилади. Шунинг учун ҳаёт билан, 
ҳақиқат билан ўйнашиб бўлмайди. 
Яхшиси, чеккага чиқиб олиш керак. 
Демак, ёзганингиз ёқмас экан, бошқа нима 
қиласиз. Мана, бизда ёзувчилар уюшмаси 
бор, ўлик ёзувчилар уюшмаси. Мен ўз 
давримда яхши бўлган демоқчи эмасман. 
Лекин, ўша пайтларда Нишоновлар 
ҳам келиб ёзувчилар олдида ҳисобот 
берарди. Горкомнинг залига одамлар 
сиғмай кетарди ва истаган саволларини 
беришарди. Нишонов бўлсин, Раъно 
Абдуллаева бўлсин, уларга жавоб 
қайтаришарди.

Ҳозир мутлақо ундай эмас. Бир 
давлат маслаҳатчиси бор, адабиёт билан 
шуғулланадиган, исмини айтмайман, 
йигирма йилдан бери ишлайди. Ўшаям 
маслаҳат бериб турса керак-да...

Баъзан ўйлаб қоламан: бир қанчамиз 
қаҳрамон бўлиб кетдик. Лекин, шундан 
кейин бундай қаҳрамонларимиз, лоақал, 
биронтаям яхши шеър ёзмадилар. 
Илгариям шоирлардан ҳукуматга нисбатан 
яхши муносабат талаб қилинарди. 
Шароф ака давридаям, ундан олдинги 
даврлардаям. Унвонлар бериларди, 
мукофотлар бериларди. Бундай ўйлаб 
қарасам, ёзувчиларга,  шоирларга 
унвонлар керак эмас экан. Ахир, Алишер 
Навоий ҳам, Қодирий ҳам, Чўлпон ҳам, 
бошқалар ҳам ҳеч қандай унвонларсиз 
ўтишди-ку! Унвон олса, ўшалар олишлари 
керак эди.

Иқонликлар пахтага яхши пул 
тўлайди...

- ...Мен туркистонликман, энди 
ёшим бир жойга келиб қолгани учун у 
ёққа кўп боравермайман. Шуни биламан-

ки, у томонлардаям пахта экишади, 
лекин, ким хоҳласагина экади. Баъзан 
борганимда ҳамқишлоқларим айтишади-
ки, иқонликларнинг пахтазорларида 
ўзбекистонликлар оилалари билан 
кўчиб бориб ишлашар экан. Мана 
шу қишлоқдагилар аристократ бўлиб 
кетишибди, улар пахтага хотинлариниям 
чиқармайди, болалариниям чиқармайди. 
Чунки, пахтанинг барча ишларини 
ўзбекистонликлар ўша ёқда уч-тўрт 
ойлаб оилалари билан юришиб, бажариб 
беришади. Иқонликлар пахтага давлат 
яхши пул тўлайди, шунинг бир қисмини 
ўзбекистонликларга берамиз, дейишди. 
Улар (ўзбекистонликлар) қишда келиб 
суғориб кетишади, баҳорда келиб экиб 
беришади, чопиғиниям ўзлари қилишади, 
ҳосилиниям улар теришади дейишди. 
Иқонликлар бутун оқсуяк бўлиб кетишган. 
Қишлоқ бошқача бўлиб кетган, одамлар 
бадавлат бўлиб кетган.

Ул а р н и н г  те р и л а д и га н  п а хта 
учун бериладиган пули бизникидан 
беш -олти баравар ортиқ. Бизда эса, 
бунга арзимаган ҳақ тўлашади. Мен 
болалигимдан пахта билан аралашиб 
ўсганман, унинг машаққатларини жуда 
яхши биламан. Шунинг учун ҳам пахтани 
- ғўзани ўзбекни қуритган ўсимлик, деб 
биламан. Уни шоирларимиз шеър қилади, 
композиторларимиз қўшиқ қилади.Ҳар 
кило пахтани териш учун одам камида 
юз марта эгилади, унга берилаётган пул 
эса, юз марта эгилганнинг ўн мартасигаям 
тўғри келмайди.

Улар, балки, юзга киришар, 
аммо... 

Ҳозир бизни бошқариб турганлар 
калта ўйлайдилар. Улар, балки, юзга 
киришар. Аммо, бу ёш ҳаммагаям насиб 
этавермайди, ўн минг, ҳатто, юз мингдан 
битта одам юз ёшга етиши мумкин. 
Эндиликда, бугун нима бўлсаям яшаб 
қолай, деган маънода ижод қилиш тўғри 
келмайди. 

                        *  *  *

      Одил Ёқубов

ОДИЛ ЁҚУБНИ БИР ДАВРАДА КЎРИБ...

Одил ака, нетасиз, бу нодонлар ичинда,
Ҳеч  юрганми, арслон кўрсичқонлар ичинда?!

Даврангиздир Улуғбек, Мир Алишер  давраси,
Жойингиздир Қодирий, эр Чўлпонлар ичинда.

Нонингиз бўлмаса гар, ишлаб сизни боқайин,
Мардикорлар бозори - нотавонлар ичинда.

Туркистонда биттадир Одил Ёқуб дегани,
Юрманг тўнғиз, тулки, мор ва чаёнлар ичинда.

Ярашади бўлсангиз, Чингиз Айтмат ёнида,
Қадам босманг, муроди устихонлар ичинда.
  

Ю. ТУРКИСТОНИЙ

Туркия Бош вазири 
8 яшар жажжи 
«журналист»га 
интервю берди

Туркия Бош вазири Ражаб 
Тойиб Эрдўған учун журналистлар 
билан мулоқот - деярли ҳар ой кун 
тартибида турадиган масалалардан 
бири.

Бу гал Бош вазирдан интервю 
олган «журналист»нинг  ёши 
саккизда ва бу унинг уй вазифаси 
экан.

Анқарадаги мактабларнинг 
бирида таҳсил оладиган иккинчи 
синф ўқувчиси Ҳале Ханчеркиран 
Бош вазир билан парламент 
йиғинидан аввал учрашиб, ундан 
уй вазифасини бажаришда ёрдам 
сўради.

Уй вазифаси «Сиёсатчи билан 
интервю» деб номланган эди ва 
Эрдўғон жаноблари бу таклифни 
қабул қилди.

«Фарзандларингиз нечта, Тойиб 
амаки?»

Қизалоқнинг бу биринчи саволига 
Эрдўғон жаноблари: «Икки ўғил ва 
икки қизнинг отасиман», деб жавоб 
берди.

Шундан кейин, Ҳале: «Бош вазир 
бўлиш осонми», деб сўради.

Б о ш  ваз и рл и к  м у ҳ и м  ва 
маъсулиятли вазифа эканини 
айтаркан, Эрдўғон жаноблари бу 
билан ватан ва халққа хизмат қилиш 
ҳам шарафлигини таъкидлади.

Қизалоқни яна қизиқтиргани 
шунча маъсулиятли иш билан ҳам 
нима учун Эрдўғон жаноблари 
«чарчаб қолмаслиги» билан боғлиқ 
савол эди.

Бош вазир бирор зарарли одати 
йўқлиги, ичмаслиги ва чекмаслигини 
айтди. Ўз ишидан ортмаслигини ҳам 
эътироф этди.

Ҳале Бош вазирнинг шунча ишу 
ташвишдан ортиб фарзандларга 
қандай вақт ажрата олиши билан 
қизиқди.

Бош вазир болаларидан уч 
нафари ўз оиласига эга экани, ҳозир 
унинг ҳатто уч нафар набираси ҳам 
борлигини маълум қилди.

Саккиз яшар ёш «журналист» 
суҳбатдан кейин Бош вазирдан 
қўғирчоқ совға олди.

ТАҲРИРИЯТ

(ХХ асрнинг 20-30 йиллари ва ХХI аср бошларидаги 
маддоҳликнинг ўхшашликлари ҳақида…)

20-30 -йилларда  яшаб  ўт ган 
прoлeтар шoирлари халқнинг асрий 
дардлари асoсида эмас, янги тузилган 
ҳукуматнинг қарoр ва кўрсатмалари, 
тарғибoт ва ташвиқoтлари таъсирида 
ҳаётнинг  «ёруғ»  тoмoнларини, 
«қувoнч ва шoдликлари»ни тараннум 
этишгани каби ХХI асрда яшаб ижод 
қилаётган айрим шоирлар ҳам шу руҳда 
асарлар битишмоқдаки, бу ходиса 
ижтимоий-эстетик нуқтаи назардан 
ажабланарлидир..  20-30 йилларнинг 
шоирлари ижодида бу хил тенденция 
қай даражада оммалашиб кетганлигини 
қуйидаги мисралардан ҳам билиш 
мумкин:

Қувноқ руҳим қайғу-алам, ҳасрат 
нима билмайди, 

Яшамоққа   порлоқ  умидларим   
кулиб  турганда.

                                        (Ғайратий)
Унганман қип-қизил шуъла қўйнида,
 Ғам-алам, қайғуга улфат эмасман.
                                   (Комил Яшин)
Бир ватанким, бунда йўқдир дард ва 

ҳасратдин нишон, 
Бир ватанким, ер ва  осмонида одам  

топди шон. 
Бир ватанким, ҳар гулистонида 

мангудир  баҳор, 
Бир ватанким, бунда элнинг бахти 

мангу барқарор.
                            (Ҳамид Олимжон)
Биз   бу   ўринда   шоирлар   

замондошларининг бахтиёрлиги ва 
шодлигини  умумлаштириб  очиқ 
эътироф этган  айрим  мисраларни    
келтирмоқдамиз. Бундай мисралар    
бошқа    шоирларнинг асарларида ҳам 
кўп... 

Аслида 30-йилларда шўролар 
матбуоти ва уларнинг шоирлари 
айтаётгандек, ҳамма ёқ дориломон, 
олам гулистон эмасди. Ҳаётда ўзига 
хос қийинчиликлар,мураккабликлар 
кўп эди. Халқимизнинг қишлоқда 
яшайдиган қисми ўша замондаги 
бошқа ривожланган мамлакатларнинг 
деҳқонлари билан солиштирилганда 
хор-зор яшарди. Бунинг устига жамоа 
хўжаликлари тузилган пайтларда 
бой деҳқонларгина эмас, ўзига тўқ 
кишилардан минглаб оилалар қулоқ 

қилинди... Бу хил воқеалар юқорида 
номлари айтилган шўро  шоирларига 
камроқ, ўзбекнинг қалб уришини 
ҳис этувчи адибларга эса, кўпроқ 
таъсир кўрсатди. Хусусан, Ойбекнинг 
20-йиллардаги айрим шеърларида, 
Усмон Носирнинг баъзи асарлари 
орасида маҳзун руҳли кишилар 
кайфияти ҳам ифодаланди. Ҳамид 
Олимжоннинг «Бир япроқ», «Мешчан 
хотин» сингари асарлари ҳақида ҳам 
қисман шундай дейиш мумкин. Аммо 
моҳият эътибори билан олиб қараганда, 
Ғайратий, Комил Яшин, Ҳамид Олимжон 
шеърларида ҳаёт ҳақиқатини бир 
томонлама, кўтаринки руҳда ифодалаш 
кучли эди... бунинг сабаблари кўп. 
Биринчидан, Ҳ. Олимжон, Ғайратий, 
К. Яшин каби шоирлар эски қуллик 
даври билан янги советча қуллик даври 
ўртасидаги (айтайлик чорикорлар ҳаёти 
билан колхозчилар ҳаёти ўртасидаги) 
фарқни англамай, шўро тарғиботи 
таъсирида шеър битганлар...

Афсуски, тарих такрорланаётганга 
ўхшайди.   ХХI  асрнинг кўпгина 
шоирлари ҳам ақл эмас, эҳтирос 

бандаларидай фикр юритмоқдалар.  
Улар А. Орипов айтганидай:“Мукофот 
берингиз менга мукофот”  дея қўлларини 
ёйиб илтижо килишаётганга ўхшайди. 
Ушбу газетанинг 6-сонида берилган 
“Элдан кейин айтинг бахтлиман сўзин” 
мақоламизда ҳам қисман айтганимиздай, 
бу номдор шоирлар умрларининг 
маълум  қисмини маддоҳликка 
боғишлашди.  “Катта” шоирларнинг бу 
хил маддоҳликлари оддий шоирларни 
ҳам илҳомлантирмоқда. Ишқий эротик 
машқлари билан шуҳрат қозониб 
юрган Ошиқ Эркин (фамилияси 
Мадраҳимов) шулардан биридир. 
Ошиқ Эркин “Гулистон” журнали (2008 
1- сон) да босилган бир (“Мен ўзбекнинг 
ўғлиман”) шеърида бугунги замондан 
шод кишининг  ҳис-туйғуларини 
акс эттирмоқчи бўлади. Шоирнинг 
миясида ҳозирги даврда халқ қанчалик 
бахтиёрлигини ифодалашдан ўзга 
мақсад йўқ:

Бизнинг элда ҳатто қиш ҳам сўлим ёз
Юзлаб миллат адолатдан сарафроз,
Эркни қутлаб жаранглар соз узра соз.
Ҳурлик боис бўлди қаддимиз дароз,
Юрак бағри қуёшдай чўғлиман мен,

Бахтим шуки, ўзбекнинг ўғлиман мен.
Қишда сўлим ёз бўлиши ҳақидаги гаплар 
қанчалик ҳавойи бўлса, мамлакатда 
адолат қарор топганлиги ҳақидаги 
мисралар ҳам шу қадар баландпарвоз 
ва юзаки. Ҳурлик туфайли (қандай 
ҳурлик ҳақида гап кетаётгани номаълум, 
ўз ерига нима экишини ҳокимиятдан 
сўраётган фермер ҳурми?!) қаддимиз 
ўсиб, дароз бўлгани, эркни (қайси 
эрк?) қутлаб созлар жаранглаётгани 
шунчаки юзаки сўзлар эканлигини 
ҳар бир шеърхон тушуниб турибди. 
Ошиқ  Эркиннинг  мисраларида 
чинликкина эмас, бадиият ҳам йўқ. У 
конфликтсизлик йилларидаги зўрма 
зўраки ёзилган машқларни эслатади. 
Шоир машқи давомида ёзади:

Кўкка парвоз қилиб, гар солсам разм,
Ўлкамизда ҳар куни тўю базм, –
Қ о ф и я л а р н и н г  о д м и л и г и , 

сатрларнинг тутуриқсизлиги, ҳақиқатдан 
йироқлиги шоирнинг ҳақиқатан ҳам 
осмонда юрганидан далолат беради. 
Хоразмда яшаётган бу шоир осмондан 
пастроққа тушиб, Россияга ишга кетиб 
Устюртдаги қор ва бўронда ўлган 

ердошларининг оилаларига ҳам бир 
назар солса, бу мисраларни битмаган 
бўларди. Агар айтилганларга амал 
қилганида “Юртим, гўзалсан мунча ҳам” 
шеъридаги:

Топиб ўн олти йилда шон,
Олқишларга бўлдинг нишон,
Яйрайди бағрингда ҳар жон,
Давронимиз дориломон, – 
с и н га р и  ю з а к и  га п л а р  ҳ а м 

ёзилмасди. Қўшиқчи шоир ҳаётдаги 
муаммолар ҳақида ўйлашга, ёзишга 
интилмайди, хаёлида бошқа нарсалар: 
қандай қилсам юқорига ёқаман, қандай 
қилсам халқ шоири унвони ёки орден 
медаллар оламан, деб ўйласа керак... 
Афсуски, унинг ҳофизлар куйлаётган 
қатор манзумаларида шу руҳ, ҳатто 
тўғридан – тўғри маддоҳлик тамойили 
ҳукмрон. Унинг бир шеърида уялмай 
нетмай шундай дейилган:

Аллоҳ ёр экан, ўзбегим,
Бахтинг бор экан, ўзбегим,
Бошгинангга қўнди Ҳумой,
Бахтинг бор экан, ўзбегим.
Бу одми, жўн мисраларни Олмахон 

Ҳ а й и то ва  ж а р а н гл ат и б  а ш ул а 
қилган ва саҳналарда куйланмоқда. 

Ўзбекистон ҳақида тўлароқ ахборотга 
эга бўлган киши Ўзбекистон гуллаб 
яшнамаётганини билади ва бу хил 
қўшиқлардан кулмай иложи йўқ. Кейинги 
сатрлар булардан ҳам аломат:

Давлатингга кўз тегмасин,
Савлатингга кўз тегмасин,
Она юртим, парвозингга,
Ғайратингга кўз тегмасин.
МДҲ давлатларининг деярли 

ҳаммасидан иқтисодий орқада бўлган, 
ошкоралик ва демократиянинг белгилари 
ҳам бўлмаган, қишлоқларидаги халқи 
қорин тўйдириш илинжи билан яшаётган 
бир мамлакатнинг чет бир вилоятида 
яшаётган шоири шундай сўзларни 
айтса, машҳур ҳофизи куйласа, бутун 
дунёнинг онгли аҳолиси кулмайдими?! 

Ўткир Раҳмат деган журналистдан 
чиққан шоир “Бободехқоним” шеърида 
шўро давридаги деҳқон билан ҳозирги 
деҳқонларни солиштирмоқчи бўлади. 
Унингча деҳқон: “Авваллари ўз боғида 
ўзи бегона, Кун кечирди гўё бир қирол. 
Ўзга қўшиқ айлаб девона, Сарсон 
кезди хитобу савол?!” Янглишмасам 
Ўткир Раҳмат шўро даврида Матбуот 
давлат қўмитасида ишларди.  Энди 
Шўро даврида босилган мақола ва 
шеърлар ёлғон бўлиб қолибдимики, 
бир неча йил ўтиб - ўтмай Ўткир Раҳмат 
бугунги деҳқоннинг нақадар бахтлилиги 
ҳақидаги:“Бошингдаку офтоб ойинг 
бор. Биллурдайин мусаффо осмон.
Тўрт фаслли ажиб бир диёр,Қўйнида 
сен саломат омон...” (2007. 30 июнь)
cатрлари уялтириб қўймасмикан? 
Ёки бу сатрларни шўро даврининг 
бугунги оддий деҳқонларига ўқиб берса, 
шоирни: “Биз ўша даврда анча – мунча 
ойлик маоши олардик. Ҳозирда далада 
ишлаб пул олаётганимиз йўқ. Шундай 
экан, халқни алдаманг”, деб уялтириши 
ҳам мумкинку?! Исматулла Йўлдошев 
деган ҳаваскор шоир ўз устозларидан 
ўтишга ҳаракат қилиб ёзади:

Ҳурриятга пешвоз чиққан карвон бу,
Эл бошига офтоб теккан замон бу.

Бу офтоб қандай офтоб экан? 
Бошга тегиб минглаб кишиларимизни 
лаҳос қиладиган офтобмасмикан? 
Ҳурриятчи? Қандай ҳуррият? Ўз 
фикрини очиқ айтолмайдиганлар, 
адиблари, журналистлари тўғри гапни 
ёза олмайдиганларнинг ҳурлигими, 
бу!? Ўз ижодини маддоҳликдан 
бошлаганларга жуда оғир бўлади... 
Бир марта зино қилган аёл бу ҳунарга 
ўрганиб қолгандай, умри маддоҳлик 
билан ўтиши мумкин...

”Нодон билан баҳсдан йўқ 
сира фойда, 

Танбур садо бермагай 
карнай бор жойда”.

“Ҳаёт вақтида-ку фақат 
ерга урардингиз, 

Тобутини бунча баланд 
кўтардингиз”.

“Ўзбек қафасдаги қушга 
ўхшайди, 

Фақат орзу умид билан 
яшайди”.

“Парвоз айламоқни унутар 
эмиш, 

Фақат тупроқ титиб, дон 
излаган қуш”,

“Булбул ҳалок бўлар экан, 
бир мавсум сайраб, 

Қарға эса, ахлат титиб уч 
юз йил яшар”.

“Бубулнинг ҳам фақат 
эркаги сайрайди, 

Макиён товуқ ҳеч қачон 
қичқирмайди”.

“Бичилган қул ўз хўжасин 
авратин мақтар”.

                           Д. БЎЗҚУРТ

Ҳикматлар:

Маддохлик даврлар оша 
ТАКРОРЛАНАДИМИ?  

“Бу юртнинг ҳаттоки 
баланд тоғлари, 

О с м о н г а  б ў й  ч ў з и б , 
тиланиб яшар”.

Ботир НОРБОЙ
Филология фанлари 

                     *  *  *
Кеч тушиб, куни билан оламни бузган 

шовқин-сурон тинди. Мотамсаро ой 
ёруғи ёритиб турган Чубук дарёси билан 
Қизилчакўй оралиғидаги жанггоҳдаги 
сукунатни фақат ўликлар билан аралаш-
қуралаш бўлиб ётган ярадорлар ва 
жон бераётганларнинг ингроқлари, 
эгасиз қолган, бесаранжом ва уюм-
уюм мурдалардан ҳайиқиб, юришга 
йўл тополмай безовталанган ҳуркак 
отларнинг нотинч кишнашлари бузарди. 
Бу кенг майдонда қандайдир бир соя 
жонсиз жасадлар орасидан зўрға қадам 
ташлаб, тентираб юрарди. Булутлар 

чангалидан юлғиниб чиққан ой 
шуъласи устига тушди-ю, соя қиёфаси 
ёришди. У ўғли жасадини излаб юрган 
Она – турк онаси эди. Она кўзларидан 
оқаётган шошқатор томчилар ой нурида 
ялтираб товланарди. У фарзанди исмини 
айтиб чақирар, фарзандига атаган ширин 
сўзларини айтиб бўзларди. Унинг бу 
бўзлашлари бир-бири билан урушиб, 
бир-бирини чавақлаган ва қийналиб жон 
бераётган ҳар икки тараф навкарлари 
учун яқин ва таниш эди. Бечора она 
тилидан кўчган сўзлар ҳар икки томон 
англайдиган тилда – турк тилида эди. Бир 
тилда сўзлашган, аммо ҳукмдорлари тил 
тополмаганлари учун бир-бирларига тиғ 
ўқталган навкарлар дунёдан кўз юмиш 
олдидан қулоқларига эшитилган она ноласи 
остида, узоқларда қолган волидалари 
номларини тилга олиб, жон берардилар. 
Она жанггоҳда узоқ тентираб юрди. Узоқ вақт 
унинг ноласи ой нури чулғаган майдон узра 
гоҳ кучайиб, гоҳ пасайиб жаранглаб турди. 
- Ўғилгинам!.. Ўғлоним!.. Меҳметим!.. 
– хитоб қиларди онаизор йиғи ва 
қайғудан заифлашган титроқ товуш 
билан. Баъзан юракни эзувчи йиғи 
онани бўғиб, сўзини бўлиб қўярди. 
Шу куйи у жанггоҳни уч айланди. 
Шу пайт она қулоғига инграган товуш 
эшитилди. Дам ўтмай инграган товуш 
яна эшитилди, инграган одам энди 
қандайдир бир сўзни айтгандай бўлди. 
Аёл товуш чиқариб, жуда секинлик 
билан унинг номини айтганини эшитди. 
Аёлнинг аъзойи бадани титраб кетди, 
пешонасидан маржон-маржон совуқ тер 
чиқди, даҳшатдан кўзлари қинидан чиқиб 
кетай деди. Кимдан сўраётганини ўзи ҳам 
билмасдан, баланд овоз билан сўради: 
- Ким у?!.. Мени чақираётган ким? 
Жавоб эшитилмади. Аммо дам ўтмай… 
Она  дон г  қотиб  қолди ,  к ў злари 
д а ҳ ш а т д а н  к е н г а й и б  к е т д и .  У 
ў ғлининг  товушини таниган  эди . 
- Анне!.. Аннежим! – деди ўғлининг товуши. 
-  Ё тавба!  Ё Худойим! . .  –  Эсини 
йўқотгудек ҳолатга тушган она бақириб 
юборди. – Наҳотки?! …Наҳотки, бу 

сен бўлсанг, ўғлоним, Меҳметим?! 
Она товуш келган томонга бир дақиқа 
анграйиб қаради-да, кейин бирдан 
мурдалар устидан ҳатлаб,  эсини 
йўқотган телбадек талмовсираб югуриб 
кетди. Ниҳоят, ўша жойга етиб бориб, 
ўғлининг товуши бир-бирининг устида 
қалашиб ётган жасадлар орасидан 
чиқаётганини билди. Сўнг анча зўр 
бериб, ўғли танасини уюм остидан 
тортиб олди. Ой нури боласининг юзини 
ёритди. Кўзларидан шашқатор ёш оқиб 
турган онаизор қаттиқ ҳўнграб юборди: 
-  Б у  қ а н д а й  к ў р г у л и к  б ў л д и ? 
К и м  с е н и  б у  ҳ о л г а  с о л д и ? 
У  б и рд а н  ғ аз а б  б и л а н  қ а д д и н и 
р о с т л а б ,  қ ў л и н и  к ў т а р и б 
к и м г а д и р  т а ҳ д и д о н а  б а қ и р д и : 
- Минг лаънат сенга! Минг лаънат! 
Ўғлининг қаттиқ инграб юборгани 
онани  ҳушига  к елтирди .  У  ў ғли 
устига  эгилиб,  унинг  юз-кўзидан 
ўпаркан, синиқ товуш билан бўзлади: 
- Тирикмисан, болам, тирикмисан?!.. 
Худойимга минг қатла шукур, минг 

қатла шукур! Ҳозир мен яраларингни 
боғлайман… уйга олиб бораман… 
Онанинг ўтли лабларининг тегишидан ва 
бўзлашидан жон бераётган ўғли бир оз 
ҳушига келиб, сўнаётган кўзларини сал 
очди-да, заиф товуш билан шивирлади: 
-  С о в у қ қ о т я п м а н ,  А н н е ж и м … 
Те з р о қ  м е н и  у й г а  о л и б  б о р … 
Сўнгги сўзларни айтар-айтмай унинг товуши 
тобора хириллаб, заифлаша бошлади, 
онасини кўриб кўнглида уйғонган қувонч 
ҳаяжондан унинг мадори бутунлай қуриди. 
-  Аннежим! – деди у зўрға товуш 
чиқариб. – Мен… мен… ўлаётибман… 
Он а  бирд а н  фа рз а н д и  ол а мд а н 
к ў з  ю м а ё т г а н и н и  а н г л а д и . 
- Ўлмай тур, болам… – деб бўзлади 
она, – Мени ёлғиз ташлаб кетма… 
Сенсиз  мен  қандай  яшайман? ! . . 
Ўғил сўнгги марта кўзларини очиб онага 
тикилди ва қўлларини волидасига чўзган 
ҳолда бирпаслик талвасадан кейин жон 
берди. Йиғлашга ҳам мадори қолмаган 
она ўғли жасадини маҳкам қучоқлади. 
Анчадан кейин жасадни бир амаллаб 
яшилранг жун чойшабга ўради ва бор 
кучини тўплаб, уни судраб кета бошлади. 
У кексалигига қарамай ҳали бақувват 
эди. Йиғлаб-бўзлаб жасадни судраб 
бораркан, гоҳ бирдан тўхтаб қолар, 
нималарнидир ўз-ўзига телбаҳол 
уқтирар ва яна турли алпозда ётган 
м урд а л а р  о р а л а б  й ў л  б о с а рд и . 
У яна тўхтади, яна ўз-ўзига сўзлай кетди: 
- Мен сени отанг билан бобонг ёнига қўяман, 
ўғлим! У ер яхши, қишлоғимиз кўриниб 
туради. Мен ҳам ҳовлимиздан туриб 
мозорингни кўриб тураман… Кўраману, 
сени эслайман, йиғлайман, дуолар 
айтаман… Сенга болалик чоғларингда… 
Шу пайт она ёнида кимдир инграб юборди. 
Она турган жойида атрофга аланглади-ю, 
қаршисида унга катта-катта кўзларини 
қадаб турган жангчини кўрди. Она бир зум 
ой нури зўрға ёритиб турган жангчи юзига 

разм соларкан, донг қотди. Йигит ўғлига 
ўхшаб кетарди. Ўшандай қуюқ қошлар, 
ўшандай қирра бурун, ўшандай қалин 
лаблар, ўшандай навжувон, ўшандай 
келишган… Ё раббим, улар икки томчи 
сувдек бир-бирларига ўхшар эдилар! 
Фақат она бу инграб ётган йигитнинг 
уст-бошидан уни туркистонлик эканини 
фаҳмлади. Қачонлардир унинг ота-
боболари яшаган Туркистондан… Балки 
бу йигит бобоси она юртимиз деб ривоят 
қилган Нурота тоғларидандир?! Нега у ўз 
хешлари бошига қилич кўтариб келди?! 
Шуларни ўйларкан, она йигитга нисбатан 
на қаҳр, на нафрат туйди. Фақат унга 
раҳми келди, холос. Туркистонлик 
жангчига яқинлашган аёл эгилиб йигитнинг 
ярасини кўздан кечирди. Елкаси чопилган, 
кўп қон йўқотиб узоқ ҳушсиз ётган, ранг-
рўйи қордек оппоқ йигит онадан кўзини 
узмасди. У ўзини дунёга келтирган 
онасини кўриб турарди. Қарноб даштида 
чўпонлик қиладиган отаси қаерда экан? 
У гўё иситмалаб ётибди-ю, онаси унга 
парвона бўлиб турибди. У жилмайиб 

о н а с и н и  о ву т и ш га  у р и н д и : 
- Даштда қорбўронда адашиб қолибман, 
эна!.. Ким мени уйга олиб келди?.. Энажон, 
ичим ёнаяпти, сув бер… Қўрқма, эна, 
қўрқма, мен албатта тузалиб кетаман!.. 
Отамга  айтмадингми? . .  Айтма… 
Ҳализамон отдек бўлиб кетаман… Ўзим 
отамга айтиб бераман… Ичим ёниб 
кетяпти!.. Эна, деяпман… Сув бер! 
Қараб туравермай, сув берсанг-чи!.. 
О н а  т у р к и с т о н л и к  й и г и т н и н г 
алаҳсираётганини сезди. “Яраси оғир”, 
– деб ўйлади аёл. Сўнг елкасидаги 
жунрўмолни олиб йигитнинг устини ёпди. 
Бир зум ярадор қошида ўйга ботиб турди-да, 
яна ўғли жасади ўралган чойшабни судраб 
йўлга тушди. Бир неча қадам юрар-юрмас, 
йигитнинг товушини эшитиб, тўхтади. 
-  Эна,  деяпман!. .  Эна,  сув бер! . . 
Жанг майдонининг четида унинг араваси 
турарди. Ҳўкиз қўшилган аравани она 
қўшнисидан сўраб олган эди. Она бир 
амаллаб ўғлининг жасадини аравага 
ортди. Сўнг хивчин билан ҳўкизни 
ҳайдаган бўлди-ю, қўли қотиб қолди. 
У яна туркистонлик жангчини… ўғлига 
ўхшаб кетадиган йигитни кўз ўнгига 
келтирди. Ниҳоят, кескин бурилиб, 
ортига қайтди. Йигит ҳамон алаҳсираб 
ётар, ҳамон онасидан сув беришни 
ўтинарди. Она жунрўмол билан йигитнинг 
елкасини танғиб боғлади, сўнг ўзи 
билан олиб келган қўй терисини ерга 
ёйиб йигитни унга судраб олиб ўтди. 
“Уйга  олиб  бориб ,  либосларини 
алмаштириш керак! Бўлмаса, қўшнилар 
уни ўлдириб қўйишлари турган гап… 
Яраси оғир, аммо тангри марҳамат 
қилса, тирик қолиши мумкин. бечоранинг 
онаси ҳозир нима қилаётган экан-а?” – 
ўйларди тўлин ой ёруғида қўй териси 
устида ётган йигитни судраб бораркан. 
Бир неча дақиқадан кейин бирида ҳаёт 
сўнган, бошқасида ҳаёт илиб турган 
икки жангчи танаси ортилган арава 
Қизилчакўй томонга қараб йўл олди. 
Аравага қўшилган ҳўкизни дунёнинг 
энг маҳзун онаси етаклаб борарди. 
Ой тўлин, тонг яқин, она қайғуси ниҳоясиз...

Хуршид Даврон Ўзбекистонлик таниқли шоир ва ёзувчи. У кўплаб 
шеърий ва насрий асарлари билан кенг китобхонлар оммасига яхши таниш. 
Х. Даврон  «Темурбек ва Улуғбек қиссаси» ҳужжатли асарида тарихий 
фактларга асосланиб Амир Тумур ва Боязид аскарлари ўртасидаги жанг 
манзараларини ҳам баён этган… Қуйида биз асардаги шартли маънода 
«Дунёнинг энг маҳзун онаси...» деб атаганимиз бадиий парчани ҳавола 
этарканмиз, икки турк ҳукмдори  бир-бирига тиғ тортгани учун қандай 
даҳшатли ҳоллар юз берганини эслатмоқчимиз. Айни замонда, бу парча 
оналаримизнинг  ХХ аср охирларида ва ХХI аср бошларида Фарғона, Ўш, 
Ўзган ва Жалолободда бўлиб ўтган фожиалардан кейинги фарёди ҳамдир…

Хуршид Даврон
Ўзбекистон халқ шоири

ДУНЁНИНГ ЭНГ МАХЗУН ОНАСИ
(“Темурбек ва Улуғбек” 

қиссасидан парча)

Турон қачон яхши бўлган?
 “Замон ёмон бўлди”, - дейсан,
Қачон замон яхши бўлган?
“Илон ёмон бўлди”, - дейсан,
Қачон илон яхши бўлган?

Минг йил бурун қурт - қурт бўлган,
Ҳамон қуртдир, ҳамон қуртдир.
“Султон ёмон бўлди”, - дейсан,
Қачон султон яхши бўлган?

Зоғлар зоғдир азалдан ҳам,
Эртага ҳам зоғлар зоғдир.
“Зоғлар ёмон бўлди”, - дейсан,
Зоғлар қачон яхши бўлган?

“Оғзи ола элдир”, - дединг,
“Қулдир”, - дединг, “чилдир”, - дединг.
“Турон ёмон бўлди”, - дейсан,
Турон қачон яхши бўлган?
     

                               1995 йил 20 сентябр

       Дўстга жавоб 

“Асил  эдик,  бузилдик”, -  дейсан. -
Келгиндилар  бизни  буздилар”.
“Каламдайин  эзилдик, - дейсан. -
Эртамизга  чизиқ  чиздилар”.

Абдуллатиф—миллат  заволи
Кайси  ёвнинг багрида  ўсди?!
Улуғбекдан  туғилган  золим
Улуғбекнинг  бошини  кесди.

Нодирани  бўғизлади ким?!
Кайси  юртдан  келган  келгинди?!
Бу  миллатнинг  юраги  доим
Ўз қиличи билан тилинди.

Биз  зах  ерда  кўкарган  гулзор,
Бошимизни  шўримиз  еди.
Қонимизда  бўлмаса ғубор,
Келгиндилар  келолмас  эди.

                              2001 йил 24 март

         Туркистон
Бу тупроқнинг деҳқонлари бир,
Бир-бирига оға бўлади.
Ўзбек агар отаси бўлса, 
Қирғиз унга тоға бўлади.

Бу тупроқнинг фозиллари бир,
Таънаси йўқ, йўқдир таъмаси.
Агар қозоқ холаси бўлса,
Билинг туркман эрур аммаси.

Бу тупроқнинг меъморлари бир,
Бир-бирига ҳамиша ҳамдам.
Ахир бўлган аждодларимиз,
Битта шаъмнинг атрофида жам.

Шоирлари бирдир, хор, мискин.
Бирдир ғами, бирдир дорлари.
Бирлашади туркийлар, аммо,
Бирламайди, амалдорлари.

                                     1995 йил, июль.

Ю.ТУРКИСТОНИЙ

МУСТАФО ЧЎҚ АЙ КИМ ЭДИ?

Мустафо Чўқайга ўхшаган 
о д а м л а р н и  « б о с м а ч и л и к 
ҳаракатининг асосий сабабчиси» 
қилиб кўрсатиш омманинг диққат-
эътиборини тарих ҳақиқатидан 
чалғитишдан бошқа нарса эмас...

Мустафо Чўқай Туркистонда 
«босмачилик ҳаракатини» яна 
шунинг учун уюштира олмас эдики, 
у 1918 йилнинг ўрталаридаёқ 
Туркистондан чиқиб кетишга 
мажбур бўлганди. У бир неча 
муддат Кавказда Тифлис шаҳрида 
туради, кейин хорижга кетади. Чет 
элда Мустафо Чўқай Париж ва 
Берлин шаҳарларида истиқомат 
қилган, Туркияга тез-тез бориб-
келиб турган. У муҳожирликда 20 
йилдан ортиқроқ ҳаёт кечирди. 
Бу даврда самарали ижод қилди 
ва кўпгина илмий мақолалар, бир 
қатор тадқиқотлар яратди. Мустафо 
Чўқай Туркистондалигидаёқ ўткир 
мақоланавис сифатида кенг 
танилган эди. Дастлаб у «Улуғ 
Туркистон» рўзномасида фаол 
қатнашади. Бу нашр 1917 йилда 
Тошкентда «Яшасин миллатлар 
мухторияти!» деган шиор билан 
чиққан ва у «халқининг юздан тўқсон 
саккизи мусулмон бўлган Туркистон 
ўлкасида халқ идорасининг 
хориждан келган аскар ва ишчилар 
қўлига ўтишига туркистонликлар 
рози бўлмаяжаклар» деб ёзганди. 
Мустафо Чўқай шу рўзноманинг 
энг мумтоз муаллифларидан 
б и р и  э д и .  1 9 1 7  й и л н и н г 
ўрталарида Тошкентда «Бирлик 
туви» деган газета ҳам чиқа 
бошлайди. Мен салкам қирқ йил 
муқаддам аспирантурада ўқиб 
юрган кезларимда В. И. Ленин 
номидаги Давлат кутубхонасининг 
қироатхонасида ўтириб, бу икки 
рўзноманинг айрим сонларини 
варақлаб кўрган, ҳатто «Улуғ 
Ту р к и с т о н д а н  Ҳ а м з а н и н г 
« Тур к и с то н  м ў хто р и я т и га » 
деган катта манзумасини тўла 
кўчириб олган эдим. Ўшанда бу 
рўзноманинг сарғайиб кетган 
саҳифаларидан олис 1917 йилнинг 
ола-ғовур садолари келаётгандай 
туюлганди менга.

1918 йилда Тошкентда яна 
бир нашр пайдо бўлди. Бу — 
«Свободный Туркестан» деган 
русча рўзномадир.  Муҳими 
ш у н д а к и ,  бу  р ў з н о м а н и н г 
моддий таъминоти ҳам Мустафо 
Чўқай зиммасида эди. У турли 
тахаллуслар остида рус тилида 
мақолалар ёзиб, мазкур нашрда 
мунтазам қатнашиб турган. 1942 
йилда Мустафо Чўқай вафотининг 
бир йиллиги муносабати билан 
Истамбулда Намуна матбаасида 
альбом чиқарган доктор М. 
Делил унинг мақоланавислик 
фаолияти тўғрисида ғоят қимматли 
маълумотлар беради. Унинг 
кўрсатишича, адиб 1919—1920 
йилларда Кавказда камида тўртта 
нашр чиқишида қатнашган. Булар 
— 1919 йилда рус тилида Тифлисда 
чиққан ҳафталик «Вольные горцы» 
нашри — унда Мустафо бейнинг 
Туркистон масалаларига доир 
мақолалари бор; «На рубеже» 

— бу рўзнома эмас, мажмуа. У 
Тифлисда Туркистон ва Украина 
миллий марказларининг моддий 
ёрдами  билан  чиқарилган . 
Русча мажмуада Мустафо бей 
«М. Чанай» ва «Жалил» деган 
номлар билан мақола ёзган. 
Яна— «Янги дунё» — 1920 
йилда Шимолий Кавказия миллий 
ташкилоти биланг Туркистон 
миллий марк ази  бирлашиб 
чиқарган рўзнома. «Шафақ» 
рўзномаси ҳам Тифлисда Мустафо 
бейнинг бош муҳаррирлигида 
чиқарилган. Табиийки, буларда 
ҳам унинг мақолалари мунтазам 
босилиб турган. 20-йилларнинг 
охирларида Истамбулда «Янги 
Туркистон» деган ойлик мажмуа 
чиқа бошлайди. У 1927 йилдан 
1931 йилнинг июлигача нашр 
этилди. Сўнгра Мустафо бейнинг 
бош муҳаррирлиги ва сиёсий 
раҳбарлиги остида Берлинда 
10 йил мобайнида (1929—1939) 
чиқиб турган мажаллани эсламоқ 
даркор. Доктор М. Делилнинг 
тасдиқлашича,  бу  мажалла 
«Чўқайнинг миллий мафкурасини 
ва Туркистон турклиги миллий 
ҳаракатини ғоятда ойдин бир 
суратда акс эттира билмишдир».

Мустафо Чўқайнинг Туркистон 
тарихи, миллий уйғониш ҳамда 
озодлик ҳаракатининг долзарб 
муаммолари ҳақида баҳс юритувчи 
асарлари француз ,  инглиз , 
поляк тилларида ҳам босилган. 
Унинг мақола ва рисолалари 
Туркистон ҳақида шу қадар 
муҳим маълумотлар берганки, 
бу ўлка ҳаётини тадқиқ қилувчи 
олимлар уни четлаб ўтолмаганлар. 
Масалан, 1942 йилда немис 
тилида «Туркистон» деган ҳажман 
йирик бир асар чоп этилади. 
Муаллифлари Р. Олцша ва Г. 
Клайновларнинг таъкидлашича, 
434 саҳифалик бу асарнинг 
363—409-бетлари Мустафо Чўқай 
қаламига мансубдир.

 Кўриниб турибдики, Мустафо 
Чўқай муҳожирликда юрганида ҳам 
бирор дақиқа бўлсин Туркистон 
мустақиллиги ғоясидан чекинган 
эмас. У юзлаб мақолаларида бу 
ғояни тарғиб этган, бир кун келиб, 
Туркистон осмонида озодлик 
қуёши нур сочажагига ишонишдан 
тўхтамаган. Бироқ минг афсуски, 
биз бу улкан зотнинг ҳамма 
асарларини билмаймиз. 1950 
йилда Истамбулда «Ёш Туркистон» 
нашриётида доктор А. Оқтой 
туғилган кунининг 60 йиллиги 
муносабати билан «Туркистон 
миллий ҳаракати ва Мустафо 
Чўқаев» деган китоб чиқаришган 
экан...

1 9 2 7  й и л д а  О к т я б р ь 
и н қ и л о б и н и н г  1 0  й и л л и г и 
муносабати билан Москвага 
француз ишчилари делегацияси 
к ел а д и .  Ун и н г  б и р  қ и с м и 
Ўзбекистонга сафар қилиб, бир 
неча кун республика ҳаёти билан 
танишади. Бу ерда франциялик 
вакиллар «Туркистон миллий 
жумҳуриятларидаги кўз кўриб, 
қулоқ эшитмаган» ўзгаришлардан 
ҳайратланиб ҳаяжонга тушадилар. 
Уларнинг назарида Туркистонда 
ҳамма ёқда эркинлик салтанати 
барпо этилган, миллий масала 
узил-кесил ҳал этилган, халқ 
фаровон ва бахтиёр ҳаёт кечиради, 
ҳар қандай сиёсий, ижтимоий, 
иқтисодий муаммолар тегишли 
ечимини топган....

Делегация раҳбари жаноб 
Гаше дейди:  «Бизни буёққа 
жўнатган француз ишчиларига 
совет давлатида миллатлар 
тенглиги қарор топган ҳаётни 
кўрдик деб етказамиз. Менинг ўзим 
бунга сираям шубҳа қилмайман».

 Делегация аъзолари Парижга 
қайтгач, бу таассуротларини 
жамоатчиликка изҳор этганми-

йўқми — маълум эмас. Лекин 
муҳожирликда яшаса ҳам Туркистон 
ҳаётини  синчк овлик  билан 
кузатиб борган Мустафо Чўқаев 
мазкур фикр-мулоҳазалардаги 
бир томонламаликка сира тоқат 
қилолмаган. Натижада у «Туркистон 
Шўролар ҳокимияти даврида» 
деган каттагина мақола ёзади ва 
уни 1928 йилда эълон қилади... 
Мақоланинг аҳамияти ҳақида 
Пьер Ренодель ёзади: «Бу рисола 
минг-минглаб туркистонликлар 
мустабид тузум қурбони бўлганлиги 
тўғрисида гувоҳлик беради; бу 
рисола бутун мамлакатни жаҳолат 
бошқараётгани, шу маънода, 
айрим большевикларнинг ўзлари 
ҳам эътироф этганлари каби, 
марксизм-ленинизм деб аталмиш 
таълимот, фақат сароб-найранг 
эканлиги тўғрисида гувоҳлик 
беради, бу рисола аграр революция 
ниқоби остида қишлоқ хўжалигини 
ёппасига жамоа-жамоа қилиб, 
ёппасига мажбурий эксплуатацияга 
тайёрлаётгани, бутун иқтисодиёт 

фақат алдовга ва ташиб кетишга 
мўлжалланаётгани тўғрисида 
гувоҳлик беради. «Бу сўзлар бугун 
эмас, кеча эмас, 63-йил аввал 
— 1928 йилда ёзилган. Бугун 
эса биз бу гапларнинг мутлақо 
ҳақиқат экани тарих томонидан 
тўла тасдиқланганига гувоҳ бўлиб 
турибмиз...” 

М а ъ л у м к и ,  с о в е т 
ҳ о к и м и я т и н и н г  д а с т л а б к и 
йилларида Туркистонда даҳшатли 
очлик юз берган, оқибатда, совет 
матбуотининг хабар беришича, 1 
114 000 одам ўлган эди. Мустафо 
Чўқаев бу очликни большевиклар 
онгли суратда уюштирганини ва 
«дунёнинг ҳеч бир бурчагида 
бундай мудҳиш тарзда синаб 
кўрилмаган «очлик сиёсати» 
орқали миллий озодлик ҳаракатига 
зарба бермоқчи бўлганини исбот 
қилади. Бунинг учун у ўша пайтда 
катта мансабларда хизмат қилган 
Турор Рисқулов китобидан парча 
келтиради:  «Туркистондаги 
О к т я б р ь  т ў н т а р и ш и н и н г 
раҳбарларидан бири Тоболин 
Марказий Ижроия Қўмитаси 
мажлисларидан бирида тўғридан-
тўғри «қирғизлар иқтисодий 
қолоқ бўлганлари учун ҳам, 
улар барибир, қирилиб кетишга 
маҳкумдир. Шунинг учун инқилоб 
бутун кучини очликка қарши 
курашга эмас, яхшиси фронтни 
мустаҳкамлашга қарши қаратиш 
керак» деганди. Миллионлаб 
одамларнинг қирилаётганини, 
бутун ўлка аламли фарёдлардан 
бўғилиб ётганини кўра-била туриб 
шундай демоқ учун одам мутлақо 
виждонсиз, ўта беҳаё бўлмоғи 
керак. Фақат ўзига бино қўйган, 
ўзини дунёнинг устуни деб билган, 
бошқа халқларни менсимайдиган 

ашаддий шовинистгина шундай 
қ и л и ш и  м у м к и н .  Б у н д а й 
шармандали қарашлар совет ёки 
партия ташкилотлари томонидан 
на ўша кезларда, на ундан кейин 
қораланди. Аксинча, Тоболин 
ўлгандан кейин унинг  номи 
абадийлаштирилди...

Туркистонда инқилобнинг 
дастлабки йиллариданоқ мудҳиш 
мустамлакачилик сиёсати олиб 
борилганидан Ленин ҳам, партия 
Марказий Қўмитаси ҳам яхши 
хабардор бўлган, бироқ улар бунга 
чек қўйиш борасида қўлини совуқ 
сувга урган эмас. Аксинча, бу 
ҳодисани эътироф этиш билан 
чекланишган. Мустафо Чўқаев 
буни РКП Марказий Қўмитасининг 
1920 йил 29 июнида қабул қилган 
қароридан олинган парча билан 
исбот қилади: 

«Мустамлака психологияси 
билан заҳарланган, рус ишчилари 
қўлида бўлган Туркистондаги 
Совет ҳокимияти даврида келгинди 
европалик аҳоли билан маҳаллий 
халқ ўртасидаги муносабат яхши 
томонга ўзгарди эмас, балки яна 
ҳам кескинлашди. Чор ҳукумати 
даврида амалдорлар маҳаллий 
халқни асоратга солиш учун қандай 
йўл танлашган бўлса, бугунги 
«коммунистлар» ҳам худди шундай 
йўл танлашмоқда».

Мустафо Чўқаев мақола 
давомида совет  ҳокимияти 
Туркистондаги мустамлакачилик 
сиёсатини инқилобнинг дастлабки 
йилларидан кейин ҳам изчиллик 
б и л а н  д а в о м  эт т и р га н и н и 
таъкидлайди. Муаллиф кейинги 
йиллардаги айрим тадбирларни 
таҳлил қилар экан, улар гўё 
«яхши ният билан», камбағал ва 
қашшоқ деҳқонларга қайишгандай 
туюлса-да, аслида меҳнаткаш 
халқни янада асоратга солажагини 
ба ш о р ат  эт а д и .  М а с а л а н , 
мақолада ер ислоҳотининг моҳияти 
очиб берилган — ҳукумат асбоб-
ускунасиз; от-уловсиз деҳқонларга 
мажбуран ер бериб, уларни янада 
қарам қилади. Улар ёппасига пахта 
экишга мажбур бўладилар, бу 
эса ғалла экинларининг камайиб 
чорвачиликнинг қисқаришига олиб 
келади. Озиқ-овқат таъминотида 
д е ҳ қо н  т ў л а л и г и ч а  ч етд а н 
келадиган маҳсулотга қараб 
қолади, унинг турмуш даражаси 
бениҳоя тушиб кетади. 1928 йилда 
айтилган бу гапни Туркистоннинг 
кейинги 60 йиллик тарихи тўла 
исботлади.

ВЦСПС Ўрта Осиё бюросининг 
1927 йил сентябрида бўлган 
пленумида сўзлаган нотиқ «Ильич» 
номли завод маъмурияти «штат 
қисқарганини эълон қилиб, 
айни пайтда Россиянинг ички 
музофотидан янги ишчи кучлари 
чақириб келинганини» айтади. 
Ҳолбуки, худди шу пайтда Ўрта 
Осиё бўйича 28 625 та ишсиз бор 
эди. Биз бу Сиёсат ҳам фақат 
20-йилларда амалга оширилган 
ўткинчи тадбир эмаслигини 
яхши биламиз. Бугунги кунда шу 
сиёсат туфайли бутун Ўрта Осиё 
иқтисодиёти жуда ночор аҳволга 
тушиб қолди, Ўзбекистонда эса 
миллионлаб одамлар жуда фақир 
ва қашшоқ ҳаёт кечирмоқдалар.

Мустамлака сиёсатининг яна 
бир жиҳати кадрлар масаласи 
билан боғлиқ... Мустафо Чўқаев 
ф р а н ц у з  д ел е га ц и я с и н и н г 
«Ўзбекистонда ҳамма муҳим 
лавозимларни миллий кадрлар 
эгаллаб турипти» деган гапини 
ҳам жуда асосли рад этади. У 
бунинг учун партия XVI съезди 
м ате р и а л л а р и га  м ур ож а ат 
қилади. Унда Оржоникидзе бошқа 
масалалар қатори Ўзбекистонда 
бошқарув аппаратининг миллий 
таркиби ҳақида гапирган экан. 
Унинг ҳисобига кўра аппаратда 

Озод Шарафиддинов
Ўзбекистон қаҳрамони

руслар 61,9 фоизни, ерли миллат 
вакиллари эса 24,7 фоизни ташкил 
қилади.  Бироқ ерли миллат 
вакилларининг малакаси ва сифати 
масаласи жуда ночор аҳволда 
бўлган...  Большевикларнинг 
кўзга кўринган арбобларидан 
бири Георгий Сафаров 1921 
йилдаёқ мустамлакачиларнинг 
кадр танлаш мезонини жуда 
аниқ  тасвирлаб берган.  У: , 
«Мустамлака инқилоби. Туркистон 
сабоқлари» деган китобида 
ёзади: «Мустамлакачиларга ерли 
аҳолидан чиққан раҳбар, ўзлари 
билан бир сафда турадиган тенг 
ҳуқуқли ўртоқ керак эмас эди. 
Уларга тилмочлар ва ижрочи 
миршаблар зарур эди»...

Шу биргина мақолага қараб 
олимнинг  қалами нечоғлиқ 
ўткирлиги, тафаккури қанчалар 
теранлигига амин бўлиш мумкин. 
Энг муҳими, Мустафо Чўқаев бу 
ва бошқа асарлари билан жаҳон 
халқларини Совет Иттифоқидаги 
м у с т а б и д л и к  с а л т а н ат и д а 
содир бўлаётган жиноятлардан, 
ўзбошимчаликлардан огоҳ қилиб 
турди. Эҳтимолки, худди шу 
хизмати билан Мустафо Чўқаев 
бугунги истиқлол кунларининг 
яқинлашишига ҳисса қўшгандир.

Қадимий Берлин шаҳрининг 
озода ва осуда кўчаларидан 
бирида қабристон жойлашган. Уни 
Турк-ислом қабристони дейишади. 
Унга севимли ватани —Туркистон 
мустақиллиги йўлида курашмоқдан 
толмаган, ўз ватандошларига 
қўлидан келган яхшилигини 
аямаган бир муборак зот — 
Мустафо бей Чўқаевнинг жасади 
ҳам қўйилган. Ҳатто унинг вафоти 
ҳам юртига, ватандошларига 
муҳаббатидан нишона бўлди. 
1941 йилда фашистлар Совет 
Иттифоқига ҳужум бошлади. 
Урушнинг бошларидаёқ юз минглаб 
совет кишилари фашистлар 
томонидан асир олинди. Бу 
кезларда Мустафо Чўқай Парижда 
яшарди. Фашистлар уни зудлик 
билан Берлинга олиб келишади ва 
асир тушган туркистонликлардан 
ҳарбий қисмлар тузишни талаб 
қилишади. Мустафо Чўқай бу 
таклифни қатъиян рад этади, бироқ 
асирликдаги юртдошлари билан 
кўришиб, қандайдир йўллар билан 
уларнинг қисматини енгиллатишга 
ёрдам беради. Шу учрашувларда 
у сил касалини , юқтириб олади. 
Касал зўрайиб, 1941 йилнинг 
27 декабрида Мустафо Чўқаев 
оламдан кўз юмади.

                Мустафо Чўқай парки    
                          очилиши. Франция      

Мустафо Чўқай қабри, Берлин.

Аввал хабар қилганимиздек, бутун 
Ислом оламида энг  саҳиҳ ҳадис 
тўпламлари деб эътироф қилинган 
тўққиз мўътабар китобдан иборат 
«Олтин силсила» туркуми «Ҳилол нашр» 
нашриёти томонидан чоп этилаётган 
эди. Силсиланинг дастлабки саккиз 
жилди ҳадис  илмининг  султони , 
буюк ватандошимиз Имом Бухорий 
ҳазратларининг «Жомеъус саҳиҳ» 
тўпламидан иборат бўлди. Бугун ана шу 
тўпламнинг илк жилди «Ҳилол» тижорат 
тармоғи дўконларида савдога чиқарилди.

«Олтин силсила» Ислом динининг 
иккинчи асосий манбаси бўлмиш 
мўътабар ҳадис тўпламларининг ўзбекча 
таржимасидир. Сиз унда Ислом оламида 
энг мўътабар саналган ҳадис китоблари 
орқали охир замон Пайғамбари Муҳаммад 
Мустафо соллаллоҳу алайҳи васалламдан 
ворид бўлган ҳадисларнинг аксар ва 
асосий қисми билан ошно бўласиз, 
аждодларимиз қолдирган, асрлар оша 
асраб  авайлаб келинган бу буюк илмий 
мерос билан яқиндан танишасиз.

Силсила ўз мавзусида Ўзбекистонда 
илк бор амалга оширилаётган улкан 
илмий иш бўлиб, оламшумул аҳамиятга 
эга. Бундай йирик тўплам нафақат ўзбек 
халқи учун, балки дунё аҳолисининг 
аксар қисми учун катта бир янгилик 
ҳисобланади. Ана шу эътибордан ушбу 
илмий ҳаракат ҳақида дунёдаги йирик 
исломий ташкилотлардан, кўзга кўринган 
арбоблардан, жумладан Бутун дунё 
мусулмон уламолари кенгаши, Маккаи 
мукаррамадаги «Қуръон ва суннат бўйича 
илмий мўъжизалар ҳайъати» бош котиби 
Абдуллоҳ Муслиҳ, Муборак Масжидул 
Ақсо имом хатиби доктор Юсуф Жума 
Салома (Қуддуси шариф), машҳур 
олим ва халқаро Ислом ташкилотлари 
аъзоси шайх Муҳаммад Саъид Рамазон 
Бутий (Сурия араб жумҳурияти), Ислом 
фиқҳи академиялари аъзоси, доктор 
Ваҳба Мустафо Зуҳайлий (Сурия араб 
жумҳурияти), Ислом фиқҳи академиялари 
аъзоси, шайх қози Муҳаммад Тақий 
Усмоний (Покистон Ислом жумҳурияти), 
Ислом фиқҳи академиялари аъзоси 
Миср диёри муфтийси доктор Али Жумъа 
(Миср араб жумҳурияти) каби кўплаб 
уламолардан тақризлар олинди.

                         * * *
Уламоларимиз томонидан ҳадисларни 

жамлашда  қилинган  ҳарак атлар 
натижасида юзлаб, балки минглаб нодир 
асарлар дунёга келган бўлиб, бу асарлар 
ичида катта ҳадис тўпламлар алоҳида 
ўрин тутиши табиий. Биз Пайғамбаримиз 
соллаллоҳу алайҳи васалламнинг 
ҳадисларини халқимизга етказиш учун 
ўша китоблар ичида энг мўътабар 
саналган, кўпчилик томонидан саҳиҳ, 
ишончли деб эътироф этилган тўққизта 
ҳадис тўпламини танлаб олдик. Уларнинг 
бошида Ислом уммати қадимдан эътироф 
қилиб келаётган энг мўътабар олти ҳадис 
китоби ўрин олган. Қолган учта ўринга 
мазкур олтиликнинг олтинчи ўрнига 
даъвогарлик қилган ҳадис китоблар 
танланди. Бу тўққизта китобни ҳадис 
уламолари орасида «Саҳиҳ тўққизталик» 
деб ҳам юритилади. Улар қуйидагилар:

1. «Саҳиҳи Бухорий».
2. «Жомеъи Термизий».
3. «Саҳиҳи Муслим».
4. «Сунани Абу Довуд».
5. «Мужтабои Насаий».
6. «Сунани Ибн Можа».
7. «Муваттои Молик».
8. «Сунани Доримий».
9. «Саҳиҳи Ибн Ҳиббон».

Ушбу келтирилган  ададларни 
жамлаганда  ҳадисларнинг  жами 
сони 46775 тага етади. Аммо бу ушбу 
китобларнинг биз танлаган нусхаларига 
к ў р а  б ў л и б ,  б о ш қ а  н ус ха л а рд а 
ҳадисларнинг адади бироз фарқ қилиши 
мумкин. Шу билан бирга, бу ҳадисларнинг 
ичида такрорлари ҳам бор. Мисол учун, 
такрорларини ҳисобга олмаганда «Саҳиҳи 
Бухорий»нинг ҳадислари 400 мингта, 
«Саҳиҳи Муслим»ники 3033та бўлади. 

Муҳаддислар одатда ҳадисларни ҳар 
жиҳатдан ўрганиш мақсадида уларни 
турли сарлавҳалар остида такроран ҳам 
келтирганлар. Шу боис, бир китобнинг 
ичида бир маънодаги ҳадис бир неча 
маротаба ҳам келиши мумкин. Бунда 
муҳаддислар имкон қадар айни бир хил 
лафздагисини эмас, балки мазмунан бир 
хил бўлса да, сўзлари фарқли бўлганини 
келтиришга ҳаракат қилишган ёки ҳадисни 
бошқа санад билан ривоят қилиб, уни 
қувватлашга интилишган. Хусусан, имом 
Бухорийнинг китобларида ҳадисларнинг 
айнан такорланиши деярли учрамайди. 
Уларнинг матнида қайсидир даражада 
фарқ мавжуд бўлади.

Расулуллоҳ саллаллоҳу алайҳи 
васалламнинг ҳадисларини яхши ният 
билан, Аллоҳ субҳанаҳу ва таолодан 
ёрдам сўраган ҳолда таржима қилишга 
киришар эканмиз, тўққизта энг мўътабар 
ҳадис китобларидан ташкил топган 
ушбу оламшумул тўпламга «Олтин 
силсила» деб ном қўйишни маъқул 
топдик. Уни илмий асосда, халқаро 
андозаларга мувофиқ равишда, малакали 
мутахассислар иштирокида таржима 
қилиб, ўзига хос энциклопедия қилишга 
киришдик.

Бу китобларнинг биринчи олтитаси энг 
саҳиҳ ва санади олий ҳадис китобларидир. 
Булар Ислом уммати ичида катта шуҳрат 
топган олти асл китоблардир. Ислом 
уммати уларни бир овоздан ҳадиси 
шарифларни жамлаш борасидаги энг 
саҳиҳ ва мўътабар китоблар деб эътироф 
этган, чунки улар шариатдаги энг асосий 
ва энг қимматли маълумотларни ўзида 
жамлагандир. Балки имом Нававий 
роҳматуллоҳи алайҳи таъкидлаганидек, 
«шариатнинг барчаси шулардир». 
Расулулл оҳ  с оллалл оҳу  алайҳи 
васалламнинг жуда оз ҳадисларигина 
ушбу олтита асл китобдан четда қолган. 
Ҳеч шак-шубҳа йўқки, бу китоблар инсон 
икки дунё саодатига эришиши учун муҳтож 
бўладиган нарсаларни ўз ичига олгандир.

Мазкур олти ҳадис китобларига 
қўшилган кейинги уч китоб ҳам улардан 
қолишмайди. Бу уч китобдан ҳар бирининг 
олти саҳиҳ китоб ичидан жой олишга 
ҳақли эканини кўпчилик уламолар 
таъкидлаганлар. Улар ўзларидан олдинги 
олти китобни қўллаб, қўшимчалар билан 
тўлдирадилар.

Ҳеч шубҳа йўқки, ушбу ҳадис китоблари 
мусулмонлар учун Қуръони Каримдан 
кейинги энг эшончли, тўғри ва баракотли 
китоблардир. Уларни мусулмонлар доимо 
эъзозлаб келганлар, ўқиб, ўрганганлар ва 
бу дунё ҳамда охиратлари учун улардан 
жуда кўп фойдалар олганлар. Шунинг 
учун ҳам бу буюк манбаларни халқимизга 
таржима қилиб, тақдим этиш фақат 
яхшиликка, хайру баракага сабаб бўлади. 
Аллоҳ таолонинг Ўзи бу ишимизда бизга 
ёрдамчи бўлсин ва уни ҳаммамиз учун 
фойдали қилсин! Омин !

Мурожаат учун телефон:
(+998 71) 216 29 27
        ISLOM.UZ 

«ОЛТИН СИЛСИЛА»
туркумининг 

илк жузи 
сотувга чикди

Куни кеча Мавритания пойтахти Нуакшотда 
Расулуллоҳ (саллаллоҳу алайҳи ва саллам) 
ҳимояларига бағишланган 25-халқаро илмий 
конференция бўлиб ўтди. Исломий маданият 
уюшмаси ҳар йили ташкил қиладиган ушбу 
конференцияда 15 араб ва мусулмон давлатларидан 
олим ва фақиҳлар иштирок этдилар. 

Жумладан, унда Мавритания исломий ишлар 
вазири Аҳмад валад Ниний, Марокаш вақф ва 
диний ишлар вазири девони мудири Абдуллатиф 

Бактурий, Африка Исломий уюшмаси номидан Шайх Мансур валад Шайх 
Иброҳим Анёс, Азҳари шариф Исломшунослик факултети декани доктор 
Мухтор Жумъа ва Шайх Муҳаммад Ҳасан валад Даддулар Расулуллоҳ 
(саллаллоҳу алайҳи ва саллам) сийратлари, у киши шаънларини ҳимоя 
қилиш йўллари тўғрисида маърузалар қилишди.

Расулуллоҳ (саллаллоҳу алайҳи ва саллам) 
ҳимоясига бағишланган халқаро конференция

Таҳлил ишларига ихтисослашган Pew 
ширкати томонидан диний ва ижтимоий 
ҳаёт мавзусидаги анжуман доирасида 
тайёрланиб 18 декабрда нашр қилинган 
“Дунё динлари ва уларнинг тарқалиб 
бориши” маърузасидаги 2010 йилга доир 
маълумотларга кўра, ер юзида яшовчи 
аҳолининг аксари — 6,9 миллиард 
нафар инсонлар, ёки жами аҳолининг 
84 фоизи ўзларини маълум бир диний 
таълимотга тобеъ деб ҳисоблашаркан. 
Биринчи учта пешқадамлар ичига 
насоролик дийни, Ислом дийни ва ҳеч 
қандай дийний таълимотни тутмаган 
кишилар кирар экан.   

Энг кўп тарқалганлардан насоролар 
бўлиб, 2,2 миллиард киши, яъни жами 
ер юзидаги 31,5% аҳоли бу диний 
таълимотга эргашар экан. Улардан 
тахминан 50% — католикларни, 
37% — протестантларни, 12% — 
православларни ташкил этади.

2010 милодий йилда иккинчи 
ўриндаги энг кўп тарқалган дин деб 
Ислом дини эътироф қилинган ва унинг 
атбоълари (эргашувчилари) 1,6 миллард 
мўминни, яъни жами дунё аҳолисининг 

23% ни ташкил қилиши таъкидланган. 
Бунда мусулмонларнинг 87-90% 
суннийларни, 10-13% эса шийъаларни 
ташкил қилган.

Pew таҳлилчиларининг ҳисобига 
қараганда, дунёдаги 1,1 миллиард 
нафар инсонлар ўзларини бирорта 
ҳам динга эргашмайдиган динсизлар 
тоифасига қўшаркан. Улар жумласидан 
700 млн. киши Хитойда, 72 млн киши 
Японияда ва 51 млн. нафари АҚШда 
истиқомат қилади.

Pew наздида маҳаллий ақидавий 
таълимотлар деб қаралган, яъни 
дунё миқёсидаги ақидалар сарасига 
кирмайдиган маълум кичик ҳудуддаги 
динларга дунёдаги 405 млн. киши 
эргашар экан. Бундай халқларнинг 
а к сари  Хитойда ,  А фрик ада  ва 
Австралияда яшашар экан.

Энг  жадал ривожланиб,  кенг 
тарқалаётган дин деб, таҳлилчилар 
Ислом динини эътироф қилишган, 
яҳудийликни эса энг заифлашиб 
бораётганларга нисбат беришган.  
2010 милодий йил ҳисобига кўра 
мусулмонларнинг ўртача ёши 23 ёшни, 
яҳудийлар ёши — 36 (Исроилнинг 
ўзида бу кўрсаткич яна юқорироқ), 
ўрта насоро ёши —30, ҳиндулик дини 
намояндаси ёши — 26 ёшни ташкил 
этган. Худосизлар, ёки ҳеч бир динни 
тан олмайдиган даҳрийларнинг ўртача 
ёши 34 ёшга тенг бўлган.  

Pew тадқиқотлари бир қанча ўлкалар 
ва мамлакатларда ўтказилган 2500 
та рўйхатга олиш ва сўроқлашлар 
натижаларига асосланган.

ЭНГ ЖАДАЛ 
РИВОЖЛАНАЁТГАН ДИНИСЛОМ

Ливия пойтахти Триполи шаҳрида шундай кафелар 
очилди. Бу кафеда фақатгина чой ёки қаҳва таклиф 
қилмасдан, балки “бир пиёла маданият” ҳам таклиф 
қиладилар. Бу лойиҳа асосчилари Ливия ёшларига 
вақтларини бекор ўтказмасдан, мароқли ва мазмунли 
ўтказишлари учун кафеларда китоб ўқишга шароит яра-
тиб қўйганлар. Кафеда турли йўналишдаги адабиётлар 
жуда кўп.

“Инсон фақатгина нон билан тирик эмас” – бу 
кафе шиори бўлиб, бугунги кун Ливия ёшларининг 
дунёқарашларини яхши томонга ўзгартириш, ёшларни бекорчиликдан сақлаш ва 
маданиятни ўстириш мақсадида бу лойиҳа амалга оширилмоқда.

Кўзи ожизлар учун
Қуръон Карим

Саудия Арабистонининг “Исро” 
ташкилотининг бош котиби Муҳаммад 
Тавфиқ Брайл шрифтида Қуръони ка-
римни босиб чиқариш йўлга қўйилганини 
эълон қилди. Уни Саудия ва қўшни мам-
лакатларда яшовчи кўзи ожиз кишиларга 
тарқатиш бошланганини қўшимча қилди.

Маданий хордиқк кафелари

Хабарлар islom.uz ва muslim.uz сайтларидан олинди

	 Нечун	шундай?
Айтингчи, ёлғон дунё, нечун шундай қурилган?
Сулувроқни кўрганда, хуник лаби бурилган.

Қарға, қарғанинг кўзин, сира чўқимас экан,
Одамлар кўз ўйишдан нега чўчимас экан?

Нечун инсон кўролмас ўздан ўтган Инсонни,
Тўхтатаолмас дилдаги, ҳасадгўйлик нуқсонни.

Одобди бўлсанг агар сени роса сўкишар,
Ортингдан ёмонлашиб, обрўйингни тўкишар.

Соғломроқ бўлсанг агар, соғлиғинг кўролмаслар,
Бемор ётиб қолсанг сен, ҳолингни сўролмаслар.

Илгарилаб кетсанг сен, оёғингдан тортишар,
Бўш келмасинг билишса, туҳматларин ортишар.

Пазандалар кўролмас устароқ пазандани,
Созандалар кўролмас машҳурроқ созандани.

Ҳасад қилар дўхтир ҳам, билими зўр дўхтирга,
Соғломни гоҳо ойлаб, кўрар куни йўқдирга.

Во, ажаб, бу қандай сир, инсон инсонга асир,
Босган ҳар қадамингда, ғийбату туҳмат сасир.

Мусобақами ҳаёт, ҳар соҳада тортишув,
Йўлингдан сал адашсанг, бўлар экансан шов-шув.

Нечун бул тирик жонлар, тинчгина юролмаслар.
Худо берган неъматга қаноат қилолмаслар?

Анормат айтар нечун яшармиз доим шундай?
Сирлари кўп жумбоқми ёки дунёмиз шундай?

Ғийбатчилар дастидан, ўзим роса куйганман. 
Аларга деб, қалбимда чексиз ғазаб туйганман.

29.12.2012.

Қазоқ,Ўзбек дўстлигин,
Биз азалдан биламиз,
Дўстлик бўлсин мангу деб,
Пок ниятлар қиламиз.

Боболар ҳам шул учун,
Қиз олиб қиз беришган,
Дунё ризқу рўзларин,
Биргалашиб теришган.

Қозоқ қизидан келин,
Бунинг бир мисолидир,
Дўстликка садоқатнинг,
Ажойиб тимсолидир.

Чунки миллат ажратиб,
Ҳеч ким бахтли бўлмаган,
Ўзгани сийламаган,
Камолатга тўлмаган..

Ўша кун, қозоқ қизи,
Бизга келин бўлганди,
Қувғинчи қудаларга,
Уйимиз лиқ тўлганди.

Ёшлар аҳдин билишгач,
Кўп олқишлар айтишган,
Тўй  кунларин белгилаб,
Уйларига қайтишган...

Кексаларни ҳурматлаб ,
Тўрлардан жой берганмиз,
Олдларига қимизлар,
Қози қарта терганмиз...

Катталар дуосидан,
Бошланганди шунда тўй, 
Йиғилганлар қалбида,
Бўлиб ўтган ширин ўй...

“Ан куй”лардан айтишган,
Қуда тамон ажелар,
“Айтис”айтиб тортишган,
Роҳатланган божалар...

Исломий тўй эмасми,
Қимиз қози, мўл бўлган.
Соғлом дунёқарашдан,
Ҳамманинг кўнгли тўлган...

Ўҳшатдим...

Чақноқ кўзларинг ўхшар,
“Мошинам”нинг “фар”ига.
Тахсин айтар эр йигит, 
Бўлса сендек ёрига.

“Аккумлятор”га ўхшаб
Менга қувват берарсан,
Ҳаёт аччиқ-чучигин,
Биргалашиб терарсан.

Оёқ қўлинг югруклар
 Жигулим баллонидек,
Уйни тоза тутарсан,
Мошинам салонидек.

Қаҳ-қаҳалаб кулишинг,
Ўхшар мотор ишига,
Нозланиб боқишларинг,
Ором берар кишига.

“Жигулим”ни пул сарфлаб,
“Техосмотр”қиларман.
Сенинг ҳолингни осон,
Қовоғингдан биларман.

Автоулов бузилса,
Минглаб маблағ кетаркан.
Сенга бўлса жонгинам,
Танга - тийин етаркан...

“Мошина”ни иккинчи,
Аёлинг ҳам дейишар,
Ёлғон деб айтганларнинг,
Гўштларини «ейишар».

Эътиборни кўпроқ биз,
Аёлга қаратайлик.
Бор маблағни аввало,
Уларчун яратайлик.

Жуфтларимиз шод бўлса,
Умримиз ўтар шодон,
Мени ҳақ тушунганлар,
Бўлмаслар дерман, нодон...

22.08.2011й.

Тандаги	“ит”лар...

Кексайган сари тананг,
Турли “ит”га тўларкан.
“Ит”лар номи ҳам, ҳар ҳил
Ғалатироқ бўларкан.

Баданинг ҳар қисмида,
Турли “ит”лар юрармиш.
Юрган жойини тишлаб,
Оғриқ пайдо қилармиш.

Масалан бош оғриса,
“Менинггит”деб ўйлайбер,
“Ит”дан тезроқ қутқар деб,
Дўхтиринга сўйлайбер.

Қулоғинг совуқ олса,
Отдек “ит”га тўларкан.
Исми ҳам“от ит”бўлиб,
Зиёни мўл бўларкан.

“Простат ит” номли ит,
Эркакларни азоблар,
Бу итларга нисбатан,
Жудаям кўп ғазаблар.

“Маст ит”ни айтмайсизми,
Келинга озор берган,
Ёки “бронх ит”ларни,
Ўпкага касал терган.

Буйракларнинг ичинда,
“Нефр ит”ити бор экан,
Агар ул “тишласа”,
Буйрак эмга зор экан.

“Артр ит”,”Радикул ит”,
“Остеомиел ит”лар  бор. 
Ҳуллас итлар туфайли,
Инсон топади озор.

Итларга жанг очайлик,
Токи улар ўсмасин,...
Жароҳатлаб танларни, 
Йўлларимиз тўсмасин.

Султанробот.

Қардошлик	
орта	берсин...

       * * *
Адолатга кўз тикиб,
Бўлиб жуда интизор,
Разолатдан биз ҳамон,
Чекармиз тинмай озор.

Фоний дунё,чинданму,
Бўлганинг катта бозор,
Йўлларингда бандангни,
Қиларсан сарсону ҳор.

Оғзи қийшиқ бўлсада,
Бой боласи сўйларкан,
Камбағал сукут сақлаб,
Эрта ғамин ўйларкан.

Пуллари кўп, пул сочиб,
Жазодан қутиларкан.
Қатиқ ичган четроқда,
Ялаган тутиларкан.

Инсофлироқ бўлсанг сен,
Ёруғ дунё не қилар?!,
Минг пора айлаб бағрин,
Лочин эзгулик тилар...

Дўстликни	сақлаш	
қийин...
Ҳаётда кўп  изланиб,
Чин дўстим тополмадим.
Камчилигим тўлдириб,
Армоним ёполмадим.

Дўст бўлиш осон экан,
Лек уни сақлаш қийин,
Дўстликнинг пок шартларин,
Шарафлаш, оқлаш қийин.

Вафодор дўст топсам деб,
 Мен роса урингандим,
Танловларда адашиб,
Орт тамон сурингандим...

Дўстсимоқ шахслар билан,
Самимий дўстлашганман.
Билгач сир асрорларин,
“Афсус...”деб, хўшлашганман.

Соҳта дўстлардан асра,
Деганман шунда, Худо!,
Токи қарғаб аларни,...
Ризқингдан бўлмай жудо.

Ҳақиқий дўст қадрини,
Доъно инсонлар билар,..
Нодонларга ёндошсанг,
Абад бағрингни тилар...

Доно,оқил дўстимни
Бергин дебман мен, Эгам!
Бир кун бўлсада яшай,...   
Фоний дунёда беғам.

Дўст берсанг,чинидан бер
Қутулай каму кўстдан,
Йўқса жуда розиман,
Дўстсиз яшашга,ростдан...
 25.01.2009й.

Бир	киракаш	армони...
Наҳотки орзуларим,
Энди мутлақ ушалмас?,
Чарчаган оёқларим,
Ўз “джип”идан тушолмас?..

Токайгача юрарман,
Эски бир “жигули”да,
Киракашликдан тушган,
Танга тийин пулида.

Тушларимда қўрардим,
“Доллар” пошшо, кўкини,
Кўрарманми мен  ўнгда,
Унинг зарра кукунин.

Пул топмоқ йўлин дўстлар,
Айтинг билиб бўларми?!
Қуруқ гап, сафсатадан,
Ҳамёнимиз тўларми?!

Ноёб дўсту ё ишни
Топмоқ ўзи маҳолдур,
Кўряпган кунимиз ҳам,
Қарасак ажиб ҳолдир.

Пул сочиб чор атрофга,
Ўқишларга кирармиз,
 “Диплом”ларни чангаллаб,
Иш қидириб юрармиз.

Топганимни  тўйлару,
Азага яратибман,
Қолганларин амаллаб,
Яшашга қаратибман

Ҳарчанд кўп тиришсамда,
“Джип”имга етолмабман,...
Армонларим унутиб,
Ташлаб ҳам кетолмабман...

Бир кам дунё!, деб ҳамон,
Ўзимни овутарман.
“Джип” кўрганда терс қараб,
Кўзимни совутарман.

         Анормат Лочин умр йўлдоши Гулхоним 
(қозоқ қизи) билан 60 йиллик юбилей тўйида

Қардошлик орта берсин...

Бош муҳаррир
С.Байдуллаев

Муҳаррир ўринбосари
Б.Норбоев

Дизайнер
У. Қурбонтоев 

Мулк эгаси: Якка тадбиркор «С.Байдуллаев».
Қозоғистон Республикасининг Алоқа ва ахборот вазирлиги, 
Ахборот ва архив қўмитаси, даврий босма нашрларни ва Ахборот 
агентликларини рўйхатга олиш тўғрисидаги 12310 - Г сонли, 
2 февраль 2012 йилда берилган гувоҳномага асосан босилмоқда.

Адади: 2000 дона. «М-prees» босмахонаси 
(Шыкмент ш. Байтурсунов-18) да чоп этилди.Буюртма №.
Таралиш ҳудуди: Қозоғистон Республикаси. 
Газета бир ойда бир марта нашр этилади.

1. Муаллифларнинг фикри газета таҳририяти аъзолари фикри 
билан айнан бўлмаслиги мумкин.

2. Барча муаллифлик ҳуқуқлари Қозоғистон Республикаси 
қонунлари билан ҳимояланган.

3.Газетанинг асосий мақсади миллатлараро муносабатларни 
мувофиқлаштиришдир. «Туркистон тонги»да миллатлараро 
дўстликка раҳна соладиган мақолаларга ўрин берилмайди.

4. Ўқувчиларимиз маънавияти бойлигини ҳисобга олиб, 
саҳифалардан ножоиз жойларда фойдаланмаслигига умид 
қиламиз.

5. Газетадан олинган мақолалар ёки иқтибослар 
«Туркистон Тонги»дан олинганлиги кўрсатилиши лозим.ОБУНА ИНДЕКСИ: 64502


